
Монгол Улсын Их Хурлын 2020 оны намрын ээлжит чуулганы 
Боловсрол, соёл, шинжлэх ухаан, спортын байнгын хорооны 
10 дугаар сарын 21-ний өдөр /Лхагва гараг/-ийн

хуралдааны товч тэмдэглэл

Боловсрол, соёл, шинжлэх ухаан, спортын байнгын хорооны дарга Ж.Мөнхбат ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 10 гишүүн ирж, 55.6 хувийн ирцтэйгээр хуралдаан 14 цаг 15 минутад Төрийн ордны “Жанжин Д.Сүхбаатар” танхимд эхлэв. 


Чөлөөтэй: А.Адъяасүрэн, Г.Мөнхцэцэг, Д.Өнөрболор.
Нэг.Соёлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд  /Засгийн газар 2019.08.16-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Соёлын сайд С.Чулуун, Соёлын дэд сайд Н.Батбаяр, Соёлын яамны Төрийн нарийн бичгийн дарга Г.Эрдэнэбат, мөн яамны Төрийн захиргаа, удирдлагын газрын дарга Д.Түвшинтөр, Урлаг, уран бүтээлийн газрын дарга Б.Сэргэлэн, Стратеги, бодлого төлөвлөлтийн газрын дарга Л.Мөнбат, Соёлын өвийн газрын дарга Б.Даваацэрэн, Стратеги, бодлого төлөвлөлтийн газрын ахлах шинжээч З.Баянзул нар оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав. 

Төслийн үзэл баримтлалын талаар илтгэлийг Соёлын сайд С.Чулуун танилцуулав.

Илтгэлтэй холбогдуулан Улсын Их Хурлын гишүүн Б.Баярсайхан, Ц.Мөнхцэцэг нарын тавьсан асуултад Соёлын сайд С.Чулуун хариулж, тайлбар хийв.

Улсын Их Хурлын гишүүн Ц.Мөнхцэцэг, Б.Баярсайхан нар үг хэлэв.

          Улсын Их Хурлын гишүүн Т.Энхтүвшин 14 цаг 41 минутаас хуралдааныг даргалав.

           Т.Энхтүвшин: Соёлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн: 
  9

Татгалзсан:    
  3

Бүгд:


12
75.0 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Г.Дамдинням Улсын Их Хурлын чуулганы нэгдсэн хуралдаанд танилцуулахаар тогтов. 
 Уг асуудлыг 14 цаг 50 минутад хэлэлцэж дуусав.

Хоёр.Музейн тухай хуулийн төсөл болон хамт өргөн мэдүүлсэн хуулийн төслүүд  /Засгийн газар 2020.05.01-ний өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Соёлын сайд С.Чулуун, Соёлын яамны Төрийн нарийн бичгийн дарга Г.Эрдэнэбат, мөн яамны Төрийн захиргаа, удирдлагын газрын дарга Д.Түвшинтөр, Урлаг, уран бүтээлийн газрын дарга Б.Сэргэлэн, Стратеги, бодлого төлөвлөлтийн газрын дарга Л.Мөнбат, Кино найруулагч, продюсер А.Миеэгомбо нар оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав.
Төслийн үзэл баримтлалын талаар илтгэлийг Соёлын сайд С.Чулуун танилцуулав.

Илтгэлтэй холбогдуулан Улсын Их Хурлын гишүүн Б.Жаргалмаа, Г.Амартүвшин, Ч.Ундрам нарын тавьсан асуултад Соёлын сайд С.Чулуун хариулж, тайлбар хийв.

Улсын Их Хурлын гишүүн Б.Баярсайхан, Ч.Ундрам, Т.Энхтүвшин нар үг хэлэв.
           Т.Энхтүвшин: Музейн тухай хуулийн төсөл болон хамт өргөн мэдүүлсэн бусад хуулийн төслүүдийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн: 
  9


Татгалзсан:    
  3

Бүгд:


12
75.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ц.Мөнхцэцэг Улсын Их Хурлын чуулганы нэгдсэн хуралдаанд танилцуулахаар тогтов. 
 Уг асуудлыг 15 цаг 35 минутад хэлэлцэж дуусав.
Гурав.Ажлын хэсэг байгуулах тухай Байнгын хорооны тогтоолын төсөл /Кино урлагийг дэмжих тухай хуулийн төсөл болон хамт өргөн мэдүүлсэн хуулийн төслүүдийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий/


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, Боловсрол, соёл, шинжлэх ухаан, спортын байнгын хороо хариуцсан ахлах зөвлөх Л.Лхагвасүрэн, референт Н.Монголмаа нар байлцав.

Т.Энхтүвшин: Кино урлагийг дэмжих тухай хуулийн төсөл болон хамт өргөн мэдүүлсэн хуулийн төслүүдийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай Байнгын хорооны тогтоолын төслийг батлах санал хураалт явуулъя. 

Зөвшөөрсөн:           8
Татгалзсан:

4
Бүгд:

         12


66.7 хувийн саналаар Байнгын хорооны тогтоол батлагдлаа.

Ажлын хэсгийн ахлагчаар Улсын Их Хурлын гишүүн Б.Жаргалмаа, гишүүдэд Улсын Их Хурлын гишүүн Ж.Мөнхбат, П.Анужин, Б.Баярсайхан Г.Амартүвшин, Н.Учрал нар орж ажиллахаар тогтов.


Хуралдаан 1 цаг 22 минут үргэлжилж, 18 гишүүнээс 15 гишүүн ирж, 83.3 хувийн ирцтэйгээр 15 цаг 37 минутад өндөрлөв.

Тэмдэглэлтэй танилцсан:


БОЛОВСРОЛ, СОЁЛ, ШИНЖЛЭХ УХААН, 
СПОРТЫН БАЙНГЫН ХОРООНЫ ДАРГА                             Ж.МӨНХБАТ

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ ХӨТЛӨХ

АЛБАНЫ ШИНЖЭЭЧ                                                                П.МЯДАГМАА

МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ БОЛОВСРОЛ, СОЁЛ, ШИНЖЛЭХ УХААН, СПОРТЫН БАЙНГЫН 
ХОРООНЫ 10 ДУГААР САРЫН 21-НИЙ ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Ж.Мөнхбат: Байнгын хорооны гишүүдийнхээ өдрийн амгаланг айлтгая аа. 

Боловсрол, соёл, шинжлэх ухаан, спортын байнгын хорооны энэ өдрийн хуралдаан эхэлж байна. 
Манай Байнгын хорооны гишүүд бас  ажил хэрэгч, ирцээ цаг минутад нь одоо бүрдүүлж, ингэж одоо хамгийн өндөр ирцтэйгээр хуралдаж байгаад одоо Байнгын хороо, тэр нийт гишүүддээ талархал илэрхийлж байна. 
Ингээд өнөөдрийн байнгын хорооны хуралдаанаар хэлэлцэх гурван асуудал байна. 
Нэгдүгээрт Соёлын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулиудын төслийг хэлэлцэх эсэх тухай асуудал.

Хоёрдугаарт Музейн хуулийн төсөл болон хамт өргөн мэдүүлсэн бусад хуулийн төслүүдийг хэлэлцэх эсэх тухай асуудал байна. 
Гуравдугаар асуудал. Кино урлагийг дэмжих тухай хуулийн төслийг Улсын Их Хурлын чуулганаар хэлэлцүүлэх бэлтгэл хангах, санал, дүгнэлтийн төсөл, төсөл боловсруулах үүрэг бүхий ажлын хэсгийг байгуулна гэсэн ийм гурван асуудлыг өнөөдрийн байнгын хорооны хуралдаанаар хэлэлцэх нь ээ. 
Хэлэлцэх асуудал дээр саналтай гишүүн байна уу? Алга байна. Хэлэлцэх асуудалдаа оръё.
Соёлын тухай хуулийн төсөл болон хамт өргөн мэдүүлсэн бусад хуулийн төслүүдийн үзэл баримтлалыг хэлэлцэх эсэх асуудал.

Соёлын сайд Чулуун танилцуулна ажлын хэсгийг оруулъя. 
Ажлын хэсэг наашаа суугаарай, Ажлын хэсэг Соёлын сайд Чулуун, Соёлын дэд сайд Батбаяр, Соёлын яамны Төрийн нарийн бичгийн дарга Эрдэнэбат Соёлын яамны Төрийн захиргаа, удирдлагын газрын дарга Түвшинтөр, Соёлын яамны бодлого, төлөвлөлтийн газрын дарга Мөнбат, Соёлын өвийн газрын дарга Даваацэрэн, Соёлын яамны Стратеги, бодлого төлөвлөлтийн газрын ахлах шинжээч Баянзул гэсэн ийм бүрэлдэхүүнтэй хүрэлцэн ирсэн байна. Чулуун сайд Соёлын тухай хуулийн төсөл болон хамт өргөн мэдүүлсэн бусад хуулийн төслүүдийн үзэл баримтлалыг танилцуулна. 
Нэг тоот микрофон 
С.Чулуун: Эрхэм Байнгын хорооны дарга, Улсын Их Хурлын эрхэм гишүүд ээ, 
Соёлын тухай хуулийн шинэчилсэн найруулгын төслийн үзэл баримтлалын талаарх танилцуулга хийе. 
Монгол Улсын Засгийн газраас Улсын Их Хуралд өргөн мэдүүлсэн Соёлын тухай хуулийн шинэчилсэн найруулгын үзэл баримтлалын Улсын Их Хурлын 2020 оны 24 дүгээр тогтоолоор баталсан Монгол Улсын Засгийн газрын 2020-2024 оны үйл ажиллагааны хөтөлбөрийн 2.6-д үндэсний үнэт зүйл бол уламжлалт өв соёлоо дээдэлж, иргэдийг соён гэгээрүүлж, соёлын бүтээлч үйлдвэрлэлийг хөгжүүлэн дэлхийн нүүдлийн соёл иргэншлийн төв болгох бодлого хэрэгжүүлэхээр заасан. Дэлхий нийтийг хамарсан даяаршлын хөгжлийн хандлагыг даган орчин үеийн дижитал технологийн дэвшил, соёл урлагийн хүрээнд нэвтэрч байгаа юм аа. Үүнтэй зэрэгцэн гаднын соёл хүч түрэн нэвтэрч, түүнд залуу үе татагдах явдал газар авч байгаа төдийгүй хотжилт хүн амын төвлөрөл нь үндэсний язгуур урлаг, соёлыг уусгах хандлагыг бий болгоод болгоод байна аа. 
Даяаршлын үйл явцын эрчимтэй нөлөөд үндэстэн дамнасан соёл хоорондын харилцааны идэвхтэй хөгжил, нийгэм, улс төр, эдийн засгийн хүрээнд явагдаж буй хурдацтай өөрчлөлт зэрэг олон хүчин зүйлээс хамаарч соёл урлагийн салбарыг хөгжлийн шинэ, шатанд гаргах зорилгоор Засгийн газар Соёлын тухай хуулийн шинэчилсэн найруулгын төслийг шинэчлэн боловсруулаад байна.
Засгийн газраас санаачлан боловсруулсан хуулийн төсөл нь зургаан бүлэг, хорин таван зүйлтэй бөгөөд одоо хүчин төгөлдөр мөрдөгдөж буй Соёлын тухай хуулийн дал шахам хувь нь өөрчлөгдөж, нэр томьёо соёлын үйл ажиллагааны чиглэл шинэчлэгдэн, соёлын үйл ажиллагаанд баримтлах зарчим, соёлын боловсрол, соёл судлал, соёлын үйлдвэрлэл, соёлын ажилтны үнэлэмж, мерчинтайзын гэрээ, соёлын агентын зохицуулалтыг шинээр нэмж тусгасан болно оо. 
Хуулийн төслийн нэгдүгээр бүлэгт хуулийн зорилт, нэр томьёоны тодорхойлолт, соёлын үйл ажиллагаанд баримтлах зарчмыг тогтоосон бол хоёрдугаар бүлэгт соёлын үйл ажиллагаа явуулах чиглэлийг соёлын илэрхийллийн олон төрлийг хамгаалах болон хөхүүлэн дэмжих тухай конвенц, Юнескогийн соёлын статистикийн хүрээнд нийцүүлэн зааж, соёлын үйл ажиллагаанд оролцох, эрхлэх, оролцох, эрхлэх эрх, үүрэг, соёлын байгууллагын чиг үүрэг, удирдлага, үндэсний соёлын байгууллага, соёлын ажилтны эрх үүргийг зааж, соёл судлал, соёлын боловсрол олгох зохицуулалтыг бий болголоо тусгалаа. 
Хуулийн төслийн гуравдугаар бүлэгт соёлын үйл ажиллагааны удирдлагын тогтолцоо, Засгийн газар, Соёлын яам, Соёл урлагийн агентлаг, орон нутгийн өөрөө удирдах ёсны байгууллага, засаг даргын соёлын талаарх эрх, үүргийг тодорхойлсон бол дөрөвдүгээр бүлэгт соёлын байгууллагуудын өрсөлдөх чадварыг нэмэгдүүлэхэд анхаарч, соёлын эдийн засаг, соёлын үйлдвэрлэлийг хөгжүүлэх, мэргэжлийн урлагийн байгууллагуудын уран бүтээл туурвих. Түүнээс олсон нийт орлогын санхүүжилтийн гол эх үүсвэр болгох нөхцөлийг бүрдүүлэхэд чиглэсэн. Соёлын үнэт зүйлийн загвараар бүтээгдэхүүн үйлдвэрлэхтэй холбоотойгоор мерчинтайзын гэрээний зохицуулалтыг мөн тусгаж өгсөн юм аа. 
Соёлын тухай хуулийн шинэчилсэн найруулгын төсөл батлагдан гарснаар иргэдэд соёл, урлагийн боловсрол олгох, үндэсний соёл, уламжлалаа дээдлэх хөгжүүлэх, дархлаа бий болгож соёлын үйл ажиллагаан дахь төрийн болон төрийн бус байгууллага, аж ахуйн нэгж, иргэдийн оролцоо нэмэгдэнэ гэж үзэж байна аа. Мөн соёлын үйлчилгээний хүртээмж сайжирч, уран бүтээл туурвих сэдэл бий болох, соёл урлагийн үйл ажиллагааны санхүүжилт нэмэгдэх, үндэсний соёлыг хадгалах, хамгаалах, судлах, олон улсын хамтын ажиллагааг дэмжих, соёл, урлагийн салбар дахь мэргэжлийн болон шинжлэх ухааны судалгааг нэвтрүүлэх шинэ технологи, техникийг нэвтрүүлэх нөхцөл бүрдэх юм. 
Улсын Их Хурлын эрхэм гишүүд ээ, 
Соёлын тухай хуулийн төслийн үзэл баримтлал, хуулийн төслийн хэлэлцэх эсэхийн танилцуулгыг та бүхэнд Соёлын сайд Чулуун танилцууллаа. 
Танилцууллаа баярлалаа. 
Ж.Мөнхбат: Чулуун сайд баярлалаа. Соёлын тухай хуулийн төсөл болон хамт өргөн мэдүүлсэн бусад хуулийн төслүүдийн үзэл баримтлал, танилцуулгатай холбогдуулж асуулт асуух гишүүдийн нэрсийг авъя. 
Мөнхцэцэг, Баярсайхан. Баярсайхан гишүүнээр, тасаллаа. Мөнхцэцэг гишүүн асууя. 

Ц.Мөнхцэцэг: Энэ өдрийн мэнд хүргэе. Тэгэхээр энэ Соёлын тухай хууль бол Монгол соёл өв, Монголын үндэсний уламжлалыг хадгалан үлдэх, үр хойч бүхэнд Монголын одоо соёлын дархлаагаа дамжуулах энэ их маш ач холбогдолтой хууль учраас энэ Соёлын хуулийг бол бүр агуулгын хувьд бол дэмжиж байна. 
Тэгэхдээ бас энэ яг Соёлын хуулийн төсөл болон одоо зарим зүйлтэй холбоотой бас асуултууд байна аа. 
Ингээд Соёлын тухай ингээд хууль маань ингээд шинэчлэн найруулга орж ирж байгаа аа үнэ дотор бол энэ соёлын өвийн асуудал маш их чухал байр суурьтай байх ёстой. 
Тэгэхээр энэ тодорхой заалтуудтай холбогдуулаад Соёлын өвийн тухай хууль мөн одоо дагалдан бас өөрчлөгдөх ёстой. Тэгэхээр энэ Соёлын өвийн тухай хуульдаа ямар одоо бас дагалдан өөрчлөлт оруулах ёстой вэ? Ер нь энэ төрийн бодлогоор энэ соёлын өвийг хамгаалах за тэгээд соёлын одоо соёл урлагийн байгууллагуудын хүний нөөцийн ур чадварыг дээшлүүлэх энэ асуудлыг бид нар бол зайлшгүй дэмжих ёстой. 
Тэгээд энэ Соёлын тухай хуульд энэ хүний нөөцтэй холбоотой за соёлын одоо ажилтан бэлдэх талын заалтууд бас жоохон дутмаг юм уу гэсэн ийм юу харагдаад байна? Дээрээс нь энэ маш олон одоо Монгол соёлын өв, хувь хүний шугамаар, бизнесийн шугамаар эсвэл одоо өв залгамжлалын байдлаар одоо гадаадад гарсан байгаа. За тэгэхээр энэ одоо гадаадад гарчихсан байгаа, одоо нэгэнт одоо тодорхой өөр улсын одоо өмчлөлд оччихсон музей ч гэдэг юм уу энэ бүтээлүүдээ эд зүйлийг одоо буцааж авах тал дээр ер нь одоо соёлын өвийг одоо цааш цаашдаа иргэд, хувь хүн, байгууллага, аж ахуйн нэгж хамгаалах, гадаадад ямар нэгэн одоо ашгийн болон бусад зар гаргахгүй байх тал дээр хуулийн төсөлд одоо ямар ийм зарчмын байр суурийг нь тусгасан бэ? 
Ж.Мөнхбат: Чулуун сайдын нэг номерын микрофон, хариулъя. 
Ж.Мөнхбат: Бярлалаа. Мөнхцэцэг гишүүний асуултад эхний хэсгийг нь би хариулаад дараагийн хэсгийг нь Даваацэрэн хариулна. Аа тийм. Соёлын тухай хуулийн шинэчилсэн найруулгыг дагаад Соёлын өвийг хамгаалах тухай хуульд бас нэлээд өөрчлөлт орж байгаа. Энэ өөрчлөлтүүд бол энэ хавсралтаар та бүхэнд хүргэгдсэн байгаа. 
Соёлын өвийн хамгаалах тухай хуульд нэмэлт, өөрчлөлт оруулах тухай энэ хавсралтууд, ер нь энэ Соёлын тухай хуулийн шинэчилсэн найруулга дотор соёлын өвийн асуудлыг бас онцгойлж ерөнхий байдлаар бол тэмдэглэсэн боловч нарийвчилсан зүйлүүд нь бол Соёлын өвийн хуульд бас нэлээн сайн тусгагдсан. Энэ 2014 оны 7 сард одоо хэрэгжиж эхэлсэн ийм хууль байгаа. Хуулийн дагуу бол одоо гадаадад гарсан юм уу, янз бүрийн арга замаар гарсан соёлын өвийг одоо буцааж авах, эсвэл одоо аа энэ хууль бус асуудалтай хэрхэн тэмцэх вэ гэсэн энэ асуудал бол нэлээд адармаатай, тийм энэ ийм жишээ бас нэлээн бий л дээ. 
2013 оноос эхлээд явуулж эхэлсэн динозаврын энэ байгалийн өв болох динозаврын яснууд нэлээн орж ирсэн. Одоо ч гэсэн бас олон улсын конвенцууд байгаа юм. Энэ Соёлын тухай хууль, шинэчилсэн найруулгын энэ хууль бол ганц одоо Монгол Улсын эрх зүйн системд тулгуурлахаас гадна олон улсын конвенцуудад нэлээн тулгуурласан ийм хууль байгаа. 
Энэ хүрээндээ бол шийдэгдэж ингэж явах ёстой. Одоо иргэдийн гар дээр юм уу янз бүрийн одоо хүмүүсийн хууль бусаар одоо гаргасан гэдэг. Энэ асуудлуудыг бол мэдээж хуулийнхаа хүрээнд хууль хүчний байгууллагуудтай бид нар бас хийгээд явж байгаа. Тэгэхдээ энийг бол нарийвчилсан, одоо тоон материалыг бол танд хүргүүлж болно. 
Бусад Соёлын өвийн одоо хуулийн нэмэлт, өөрчлөлттэй холбоотой асуудлыг манай Соёлын өвийн газрын дарга Даваацэрэн. Хариулна аа. 
Ж.Мөнхбат: Даваацэрэн дарга хэддүгээр микрофон байна. 5 дугаар микрофон. 
Б.Даваацэрэн: Та бүхэнд энэ өдрийн мэндийг хүргэе. Гадаадад гарсан Монголын соёлын өвтэй холбоотой. Түүнийг эргүүлэн авчрах, мэдээллийн сан бүрдүүлэх, хуулбарыг авчрах чиглэлээр бол хуулийн зохицуулалт бол Соёлын өвийг хамгаалах тухай хууль 2014 онд шинэчлэгдэх үеэр бүрэн туссан байгаа. Яамнаас одоо ирээдүйд ойрын хугацаанд Юнидогийн конвенц гэж 1995 онд батлагдсан олон улсын соёлын эд зүйлийг хууль бус хилээр нэвтрүүлсэн, өмчлөх эрхийг шилжүүлсэн, тэдгээр асуудлыг эрх зүйн хүрээнд зохицуулах шинжтэй ийм олон улсын конвенц байдаг. Энэ конвенцод нэгдэн орохоор холбогдох судалгааны ажлуудыг хийгээд явж байгаа. Удахгүй Улсын Их Хуралд өргөн барихаар бэлтгэж байгаа. Ингээд одоо 1970 оны соёлын эд зүйлийг хууль бусаар хилээр нэвтрүүлэх, оруулах, гаргах, түүнчлэн өмчлөх эрхийг шилжүүлэхээс урьдчилан сэргийлэх гэдэг энэ конвенцын дагавар болж гарсан. Юнидогийн конвенцод нэгдэн орсон тохиолдолд Монгол Улс, олон улсын хэмжээнд хувь хүний болоод төрийн өмч, орон нутгийн өмчийн соёлын эд зүйлээ буцааж авах хууль ёсны боломж нь сайн бүрдэж байгаа. Олон улсын механизм ингэж бүрдэх ёстой. 
Ж.Мөнхбат: Баярсайхан гишүүн асууя.

Б.Баярсайхан: Та бүхэндээ энэ өдрийн мэндийг хүргэе ээ. 
Бид 26 жилийн дараа Соёлын яамтай болсон. Одоо энэ маш чухал Соёлын хууль орж ирж байгаа. Энэ дээр бол бид нар их хариуцлагатай хандах ёстой. Энэ хуулин дээр редакцын алдаа бол маш их байна лээ. Би хэд хэдэн зүйлийг асуумаар байна. 
Манай энэ шинэ хууль ерөнхийдөө зохицуулалтын шинжтэй харагдаад байгаа. Иргэд соёлын чиглэлээр өөрийгөө хөгжүүлэх, ашиг орлого олох, соёл үйлдвэрлэх эрхээ хамгаалуулах, ингэхдээ нөгөө иргэний эрхийг зөрчихгүй байх зэрэг зах зээлийн өрсөлдөөн, шударга байдлын талаар зохицуулалт дутмаг байна гэж ингэж харагдаж байна аа. Та нар юу гэж харж байгаа вэ? 
За хоёрдугаарт нь Монгол Улсад бусад улсын соёл хүч түрэн нэвтэрч, түүнд залуу үед татагдан дагах явдал газар авч байгаа төдийгүй хотжилт хүн амын төвлөрөл нь үндэсний язгуур урлаг соёлыг уусган өөрчлөх хандлага бий болж байна гэж бичсэн байна. Үүнийг бол би бүрэн дүүрэн дэмжиж байна, санал нэг байна. Гэхдээ энэ талаас сэргийлсэн цогц зохицуулж хамгаалсан заалт энэ шинэ хууль дээр ерөөсөө байхгүй байгаад байна аа. Энэ дээр та нар маань юу гэж харж байна вэ? 
За мөн аа хуульд соёл гэдгийг өргөн утгаар нь харсан гэж ойлгож байгаа. Гэхдээ нүүдлийн соёл гэсэн өөрийн одоо Монгол орны онцлог, нэр томьёог оруулж явах. Одоо би тийм саналтай байна. Та нар энэ дээр санал нийлж байна уу? Мөн одоо энэ сошиал цахим орчин, цахим суваг гэсэн ойлголтууд ерөөсөө энэ соёлын хуульд тусгагдаагүй байна. Өнөөдөр телевиз, ном сонин, сэтгүүл гэхээсээ илүүтэйгээр сошиал цахим орчинд сайн муу соёл хамгийн их түгж байгаа түгээгдэж байгааг бид нар бүгдээрээ мэдэж байгаа. Тэгэхлээр энэ талаар Соёлын тухай хуульд заавал тусгах шаардлагатай гэж харж байна. 
Мөн иргэн аж ахуй нэгжийн соёлын эрх, үүргийн заалт ерөөсөө байхгүй байна. Соёлын тухай 1996 оны хуульд соёлын талаар иргэн, байгууллагын эрх үүргийг заасан зохицуулалт бол байсан. Энэ шинэ хуульд байхгүй болсон байна, иргэн аж ахуйн нэгжийн соёлын талаар эрх үүрэг оруулах хэрэгтэй гэж харагдаж байна. Учир нь соёл гэдэг нь өөрөө хүн бүрд хуулийн этгээд бүрд хамаатай, тэдний оролцоо заавал байдаг, хамгаалж хөгжүүлэх, хөгжүүлэх, эх орны үнэт зүйлийг хайрлан хамгаалах эрх, үүрэгтэй, эргээд өөрөө соёлоор дамжин хөгжих боломжийг бүрдүүлж байдаг. Ийм одоо соёлын үр шим, үнэт зүйлийг хүлээн авах байгалийн хэрэгцээ байдаг. Тийм учраас иргэн, аж ахуйн нэгжийн эрх үүргийн талаар нэлээн олон одоо заалт бол орж болохоор бас харагдаж байна. Мөн соёлын мэргэжлийн холбоодын талаарх бас зохицуулалт байхгүй байгаа юм шиг санагдсан. 
Соёлын талаарх үйл ажиллагааг дан ганц төрийн байгууллага  Төрөөс байгуулсан байгууллага явах нь бол учир дутагдалтай. Төрийн зарим чиг үүргийн мэргэжлийн холбоодод үүргийг мэргэжлийн холбоодод шилжүүлж өгөх нь бас олон сайн талтай байдаг гэдгийг бид нар мэднэ ээ. Тэр энэ дээр бол та нар маань бас юу гэж харж байгаа вэ? 
Мөн одоо энэ манай нийгэмд маш дутагдаж байгаа ажил бол соён гэгээрүүлэх ажил байгаа. Ер нь бол одоо нийгмээрээ ёс зүйн доройтолд орсон салбар болгонд энэ ёс зүйг сайжруулахыг шаардсан. Ийм одоо гучин жилийнхээ хөгжлийг дүгнэсэн ийм цаг байж байгаа. Тэгэхлээр энэ тал дээр соёлын салбар бас хуульдаа зохицуулалт оруулж үйл ажиллагааны гол цөм болгох энэ нийгмийн энэ зайлшгүй шаардлага байгаа. Энэ дээр бас та нар маань юу гэж харж байна? Бас нэг чухал зүйл гэвэл бид нар одоо Монголчууд эрт дээр үеэсээ хүнээрээ хүн хийж байсан ардын ухаан, уламжлалт зан заншил, үндэсний өв соёл алдагдсан учраас өнөөдөр хүүхдээ энэ Монгол дотортой Монгол иргэн бий болгож чадахгүй байна гэсэн ийм дүгнэлт хийгээд байгаа юм. 
Тэгэхлээр энэ хүний хөгжлийн бодлогыг одоо цогц бодлоготой болно гээд алсын хараа 20:50, бид нар үзэл баримтлалдаа тусгасан, бас одоо манай намын яг гол одоо энэ хөгжлийн бодлого явж байгаа. Тэгэхээр энэ дээр Соёлын хууль дээр бас нэлээн одоо нухацтай зүйл заалтууд орж ирэх ёстой гэж харж байгаа. 
Чулуун сайд өөрөө энийгээ.

Ж.Мөнхбат: Баярсайхан гишүүн 1 минут. 
Б.Баярсайхан: Тэгэхлээр хүний хөгжлийн энэ цогц бодлогыг боловсруулах хүнээрээ хүн хийхэд соёл яаж нөлөөлөх юм бэ? Цаашдаа яаж нөлөөлөх юм бэ? Энэ дээр бас асуумаар байна. Дээрээс нь одоо энэ аа хүчирхийллийн эсрэг аа дорвитой бид нар ажил хийх энэ цаг болсон ийм үед соёл үйлдвэрлэлийн хүчирхийллийг өдөөн турхирсан сэдэл санаа өгсөн байдлыг бас хянах хэрэгтэй гэж бодож байгаа. Ингэхийн тулд магадгүй энэ хуульд заасан соёлын үндэсний зөвлөл тодорхой хариуцлагатай ажиллаж, хүчирхийлэл хүчирхийллийн эсрэг, үзэл суртлын, одоо бодлогыг бол явуулах ёстой болов уу гэж харж байна. Тэгээд одоо заримууд нь санал боллоо. Зарим нь асуулт боллоо, тэгээд нэлээн олон юм асуучихлаа тэгээд хариултыг нь авъя аа.

Баярлалаа. 
Ж.Мөнхбат: Нэгдүгээр микрофон уу? Чулуун сайд.

С.Чулуун: Баярлалаа. Баярсайхан гишүүний асуултад нэлээд асуулт байгаа учраас товчхон хариу хэлье. За яах вэ, энэ Соёлын тухай хуулийн шинэчилсэн найруулга маань бол үндсэндээ 24 жилийн дараа цогцоороо. Өөрчлөгдөж байгаа шинэчилсэн найруулга хийгдэж байгаа ийм хууль аа. Тэгэхлээр суурь хууль, манай соёл урлагийн, одоо соёлын салбарын чиглэлийн энэ аа соёлын үнэлгээ, соёлын үйлдвэрлэл, соёлын одоо аа бүтээлч үйлдвэрлэл, эдийн засгийн зохицуулалтын асуудал бол энэ дотор бас байгаа. 
Ялангуяа 4 дүгээр бүлэг дотор соёлын эдийн засаг, үйлдвэрлэл энэ дотор нь бол санхүүжилт, соёлын ажилтны үнэлэмж, батламж, баталгаа, перчинтэйзийн гэрээ, үйлдвэрлэлийг хэрхэн явуулах. Үүнээс гадна бусад хуулиуд хамтран одоо зохицуулагдаж ингэж явах оюуны өмчийн тухай хууль зэрэгт бол зохицуулагдаж явах ийм бололцоотой, бас нэмэлт саналуудыг ажлын хэсэг дээр оруулах байх. 
Хоёр дахь асуудал нь энэ 23 дугаар зүйл дотор байгаа юм аа. Энэ олон нийтийн хэвлэл мэдээллийн хэрэгсэл, уран бүтээл, янз бүрийн зүйлд одоо зохицуулалт хийх тухай асуудал бүрэн орсон байгаа. Та түрүүнд асуусан. Жишээлбэл 23.7 дээр олон нийтийн телевизээс бусад бүртгэлтэй телевиз, радио, кабелийн сувгаар уран сайхны нийтлэл, танин мэдэхүйн нэвтрүүлэг 50 хувиас доошгүй байх энэ тэр гээд. Энэ бусад одоо хууль, тогтоомжийн хүрээнд одоо зохицуулагдаад энэ дээр бол тодорхой заагдсан байгаа. За энэ нь ч бас сүүлийн тэр 5 дугаар асуулттай холбоотой. 
Дайн түрэмгийлэл, хүчирхийлэл, садар самууныг сурталчлах, Монгол Улсын тусгаар тогтнол, үндэсний аюулгүй байдалд саад учруулах гэсэн энэ заалтуудыг бол ерөнхий зааж тусгасан ийм зүйл байгаа. За мэргэжлийн холбоод, төрийн байгууллагуудын хоорондын бас харилцааг зохицуулах ерөнхий одоо заалт байгаа. Бид нар бол энэ Соёлын яаман дээрээ ч гэсэн бас төр, олон нийтийн түншлэлийн харилцааг хариуцсан тусгай салбар одоо мэргэжилтнүүд хүртэл бий болсон. Ингээд энэ чиглэлийн асуудал бол бас энэ хуульдаа захирагдаад явна. Соёл гэгээрлийн асуудал гэж байгаа. Соёл гэгээрлийн асуудал бол үндсэндээ соёл урлагийн бүхий л үйл ажиллагааны үндсэн үүрэг.  
Тийм учраас энэ дотор энэ хууль өөрөө соён гэгээрүүлэлт үндсэндээ чиглэгдэх ёстой. Соён гэгээрэл, гэгээрэл соёлын үйл ажиллагаа, соёлын ажилтны ажилтан, эдийн засаг, үйлдвэрлэл, соёлын боловсрол, соёл судлал гээд бүх асуудал нь бол цогцоороо энэ дотор ингээд багтаад явж байгаа учраас жаахан ерөнхий тусгагдсан байх. Ажлын хэсэг дээр бол бас бусад саналууд яригдах байх. Энийг бол та бас өөрөө сайн мэдэж байгаа байх. Одоо таныг Төрийн нарийн бичиг энэ дарга байх үед өргөн баригдсан ийм хууль байгаа. 
Тав дахь асуудал нь хүчирхийлэлд хяналт тавих тухай асуудал бол тов тодорхой орсон байгаа. 23.4 дээр, за тэгээд бусад нөгөө хүчирхийллийн тухай хууль бусад хуулиудаар бас зохицуулагдаад явах ийм асуудал байгаа. 
Баярлалаа.

Ж.Мөнхбат: Гишүүд асуулт асууж хариулт авлаа. Тэгээд одоо нэгэнт энэ соёлын өвтэй Соёлын тухай хууль ярьж байна. Соёлын өвийг хадгалах, хамгаалахтай холбоотой. Энэ дагасан хууль дээр таван одоо хуудас зүйл заалтад одоо өөрчлөлт орж байгаа шүү дээ тийм ээ, ингээд явж байгаа. Тэгэхээр одоо Чулуун сайд Соёлын яам байгуулсан. Манай Хүрэлсүх Ерөнхий сайдын одоо бас энэ соёл, урлаг соёлдоо хандаж байгаа. Энэ одоо том хамт хандлага засгийн газрын. Тэгээд ард түмэн ч гэсэн энд бас ам сайтай байгаа. 
Гэхдээ зарим нэг зүйл байна. Би түрүүн одоо жишээлбэл Чулуун сайдтай утсаар ярьсан. Батбаяр дэд сайд аа, жишээлбэл одоо энэ тань мэргэн Тонюкигийн музей 6 сая доллар буюу 15 орчим тэрбум төгрөгөөр гадаадын олон улсын байгууллага юу буцалтгүйгээр мөнгийг нь гаргаад музей бариад өгье өө гээд 40 мянган доллароор зургийг нь хийчхээд. Ингээд одоо танай яаман дээр барилгын хөгжлийн институт гэдэг нэг хувийн компани одоо ингээд орчуулж экспорт хийснийх нь хөлс нь 28 мянган доллар төл гээд ингээд гацчихсан одоо ингээд ажил нь эхлээгүй явж байна. Тэгээд энэ чинь хуучин Боловсрол, соёл, шинжлэх ухаан спортын яам, Сангийн яам, тэр тика олон улсын байгууллагын санамж бичиг хамтарсан тийм ээ, ийм зүйл байгаа шүү дээ. 
Тэгээд өөрсдөөсөө төсвөөс мөнгө гаргахгүйгээр нэг ийм юмтай болоод авъя аа гээд. Ингээд хүмүүс юм хийж өгье өө гэхээр ингээд гацаагаад байдаг. Энэ асуудал дээрээ Батбаяр дэд сайд тантай уулзсан юм байна лээ тэ. Тэгээд энэ асуудлаар өнөөдөр албан ёсоор одоо Байнгын хорооны даргад ирж хандсан. Би Барилгын хөгжлийн төвийнхөнтэй холбогдсон. Барилгын хөгжлийн төв дээр бол ямар ч асуудал байхгүй юм байна лээ. Барилгын хөгжлийн институт гэдэг тэр компанитай холбоотой асуудал байгаа юм билээ. Тэгээд энэ дээр та нар шуурхай арга хэмжээ авч эргэж танилцуулаарай 1 дүгээр асуудал. 
Хоёрдугаарт одоо Чулуун сайд мэдэж байгаа, Сарангэрэл сайд энд сууж байна. Сая Ерөнхий сайд маань бас энэ Соёлын яам байгуулагдсан хүрээнд энэ одоо соёлын хөвүүдтэйгээ танилцсан. Төв азийн одоо түүх соёлын гал голомт одоо гэсэн энэ одоо хүрээнд. Энэ Орхон, Тамир, Хануй, Хүнүйн энэ түүхийн соёлын өвтэй танилцсан. Тэгээд энэ асуудлыг хадгалах, хамгаалах, судлах, сурталчлах, хөрөнгө мөнгийг нь улсын төсөв дээр суулгах асуудлыг Чулуун сайд, Сангийн сайд хоёрт даалгасан. 
Засгийн газрын одоо шийдвэр гарсан. Дараа нь Ерөнхий сайдын одоо томилолтын үр мөрөөр улсын төсөв дээр одоо нэг ч төгрөг тавиагүй ороод ирсэн байна лээ. Энийг одоо яаж шийдэх вэ? Энийгээ одоо бүгдээрээ бас ярих хэрэгтэй байна. Чулуун сайд мөн одоо тэр ADB-гийн шугамаар хэрэгжиж байгаа тогтвортой аялал жуулчлал төслийн хүрээнд одоо энийг хамруул гэсэн ийм одоо Засгийн газрын шийдвэр гарсан он, сартайгаа энэ дээр Сараа сайд маань анхааралтай цаашаа аваарай. Энэ одоо маш чухал асуудлууд байгаа шүү гэдгийг бас та бүхэндээ хэлье. 
За ингээд асуулт асууж, хариулт авч дууслаа. 
Илтгэлтэй холбогдуулж үг хэлэх гишүүд байна уу? Алга байна, аа байна уу? Санал хэлэх гишүүн за өөр гэрчлэх гишүүн байна уу? 

Байхгүй бол тасаллаа шүү. Мөнхцэцэг гишүүн, Баярсайхан гишүүн хоёр үг хэлнэ. 
Ц.Мөнхцэцэг: Энэ хэд хэдэн бас санал байна аа. За энэ соёл судлалын ингээд энэ 9 дүгээр бүлэг дээр Соёл судлал гээд байгууллага байгуулах юм байна. Энэ маань Соёл урлагийн газартайгаа үүрэг функцийн хувьд давхцахгүй юу. Энэ заавал тийм байх шаардлага байна уу, үгүй юу. Ер нь бас бүтцийн хувьд нэлээд данхайчих гээд харагдаж байна шүү энэ 9 дээр. 

Тэгээд энэ яг хуулийн заалтуудыг харахаар дотроо зөрчилтэй нэлээд олон юмнууд бол байна. Энэ дээр бараг 10 гаруйг бичсэн. Зүгээр тодорхой гол 2, 3-ыг нь бас хэлэх гээд байна л даа. Төслийн 3.1.9 дээр хэлцэх гэдэг үгтэй ийм өгүүлбэр ороод ирсэн байна. Зүгээр яг хуулийн мэргэжлийн хэллэгээр бол хэлцэл хийх гэдэг утгаар явах ёстой. Тэгээд энэ дээр бол хэлэлцэх гэсэн байдлаар алдаа гарсан байх шиг байна. 
Хуулийн 10.4 дүгээр зүйл нь 5.5-тайгаа зөрчилдөөд байгаа. 10.5 нь төслийн 5.3-тайгаа бас зөрчилдөөд байна. Жишээлбэл энэ 10.4 дээр ингэж байгаа шүү дээ. Музейн үйлчилгээнд 16 хүртэл насны хүүхэд үнэ төлбөргүй хамрагдана гэж байгаа. 

5.5 дээр болохоор музейн үйл ажиллагаатай холбоотой харилцааг Музейн тухай хуулиар нарийвчлан зохицуулна гээд энэ доторх заалтууд нь хоорондоо бас уялдаж өгөхгүй байгаа. Энийг бол ажлын хэсэг дээр засаад явах байх гэж бодож байна. 

Шинээр бол ийм санал оруулах шаардлагатай гэж бодож байна. Хуулийн төслийн 15.1 дээр соёлын асуудал эрхэлсэн төрийн захиргааны төв байгууллагын бүрэн эрхэд дараах зүйлийг нэмж оруулъя. Энэ дээр энэ соёлын өвийг хамгаалах бодлого боловсруулж хэрэгжүүлэх ажлыг зохион байгуулах гэж оруулмаар байна. Соёлын өв нь бол Соёлын тухай хууль дээр давхар явж байвал зүйтэй гэж бодож байна. Мөн энэ орон нутгийн бүх шатны Засаг дарга нарын үүргийг зааж өгсөн төслийн 16.3 дээр энэ орон нутгийн соёлын өвийг хамгаалах ажлыг бас зохион байгуулна гэдэг нэмэлт үүргийг оруулж байх шаардлагатай байгаад байгаа. 

Ер нь бол одоо нөгөө Чулуун сайд маань археологийн эрдэмтэн учраас бас мэдэж байгаа. Тухайн одоо аймаг, орон нутгийн археологийн олдвор болоод бусад соёлын олдворууд дээр бол орон нутгийн удирдлага бол маш онцгой үүрэгтэй. Тэргүүн ээлжинд очиж хамгаалах. Тэгэхээр энэ орон нутгийн бүх шатны Засаг дарга дээр бас энэ үүргийг нэмээд өгвөл их зүйтэй байгаад байна. 
Соёлын тухай хуулийн маань яг хүний нөөцийг бэлтгэх. Тэгээд соёлын мэргэжилтэн ажилтнуудыг чадваржуулах энэ тал дээр бол тодорхой заалтууд нэмэх шаардлагатай. Жишээлбэл одоо соёл судлалын мэргэжлээр элсэж байгаа оюутан мөн их дээд сургууль болон бусад байгууллагын дэргэдэх дахин мэргэших, тэр дотроо бид Музейн хууль дээр тодорхой санал хэлэх гээд байна л даа. Нөгөө археологийн олдворыг засварладаг ийм ажилтнууд бол маш ховордсон байгаа. Ганцхан Улаанбаатарын их сургууль гэх мэтээр. Тэгэхээр энэ одоо холбогдох мэргэжлийн байгууллага хүний нөөцийг бэлдэх тал дээр нэлээд дэмжлэг оруулж ирэх шаардлагатай байна. Ийм тодорхой саналууд байна. 

Т.Энхтүвшин: Баярсайхан гишүүн. 

Б.Баярсайхан: Түрүүний тэр асуулт дээр сошиал, цахим орчин, цахим суваг гэсэн ойлголтууд энэ хууль дээр байхгүй байна гэсэн. Хариулт авсангүй шүү дээ. Энийгээ би санал болгоод оруулж байна. Энэ заавал орох ёстой. Өнөөдөр бол  сошиал контентууд бол асар ихээр үйлдвэрлэгдэж байгаа. Хүмүүс ч дуртай болсон. Гол суваг болоод байгаа шүү дээ. Соёл түгээх. Надад хэд хэдэн санал байна. Хуулийн 7.2 дугаар заалт дээр соёлын байгууллагын иргэний хууль, Хуулийн этгээдийн бүртгэлийн тухай, Төрийн болон орон нутгийн өмчийн тухай хууль болон холбогдох бусад хуульд заасны дагуу байгуулна гэсэн. Энэ дээр нэмэх нь Компанийн тухай хуулийг нэмэх саналтай байна. Учир нь хувийн хэвшил соёлын үйл ажиллагаа эрхлэхэд компанийн хуулиар үүсгэн байгуулагдаж үйл ажиллагаа явуулдаг тийм ээ Эрдэнэбат дарга аа. 

Тэгэхээр Компанийн тухай хуулийг нэмэх саналтай байна. Хуулийн 16.1.1 дээр харьяалах нутаг дэвсгэрийн хүн ам, соёлын боловсрол олгох, орон нутгийн онцлог бүхий соёлын бүтээгдэхүүн үйлдвэрлэл, үйлчилгээг дэмжих, хөтөлбөр, шийдвэр баталж хэрэгжилтийг хангуулах. Үүнийг 2 заалт болгох саналтай байна. 

Нэгдүгээрт нь харьяалах нутаг дэвсгэрийн хүн амд соёлын боловсрол олгох, орон нутгийн онцлог бүхий соёлын бүтээгдэхүүн, үйлдвэрлэ, үйлчилгээг дэмжих. 

Хоёрт нь соёлын хөтөлбөр шийдвэр баталж хэрэгжилтийг хангах гэж. Соёлын үйлдвэрлэл үйлчилгээг дэмжих болон хөтөлбөр баталж хэрэгжилтийг хангах гэдэг нь тусдаа 2 том ойлголт гэж харж байна. Хуулийн 16.1.2 дээр соёлын асуудлаар Засаг даргын тайлан мэдээллийг хэлэлцэж санал, дүгнэлт гаргах гэдэг дээр үг нэмэх саналтай байна. Тухайн шатны Засаг даргын гэж үг нэмэх саналтай байна. 

Учир нь иргэдийн Төлөөлөгчдийн Хурал дээд шатны Засаг даргын тайланг хэлэлцэх үү, үгүй юу гэсэн ойлгомжгүй байдал үүснэ. 16.3.1 дээр орон нутгийн онцлог бүхий соёлын бүтээгдэхүүн үйлдвэрлэл брэнд бий болгох, баяжуулан хөгжүүлэх, сурталчлан сурталчлах ажлыг зохион байгуулна гэдгийг бас хоёр заалт болгох саналтай байна аа. Үйлдвэрлэл брэнд бий болгох болон сурталчлах, хөгжүүлэх гэдэг нь тусдаа бас маш том хоёр ойлголт гэж бодож байна. Орон нутгийн онцлог бүхий соёлын бүтээгдэхүүн, үйлдвэрлэл, брэнд бий болгох.

Хоёрдугаарт нь соёлын бүтээгдэхүүн үйлдвэрлэл, үйлчилгээг баяжуулан хөгжүүлэх, сурталчлах ажлыг зохион байгуулах гэж. За дараагийнх нь 16.3.2 орон нутгийн өмчийн соёлын байгууллагын хүний нөөцийг хөгжүүлэх, барилга байгууламжийн ашиглалтыг сайжруулах гээд үүнийг бас мөн хоёр заалт болгох саналтай байна. Хүний нөөц, барилга байгууламж гэдэг нь тусдаа хоёр том ойлголт учир заалтыг салгаж, найруулгыг тодорхой болгож бичих ийм санал өгч байна. 
Хуулийн 22.4 дээр соёлын агентын ажиллагаа эрхэлж байгаа хуулийн этгээдийн хувьцаа эзэмшигч, гүйцэтгэх удирдлага, менежер, өөрчлөгдөхөд зөвшөөрөл олгогч байгууллагад урьдчилан мэдэгдэнэ ээ гээд энэ дээр нэг санал байна. Менежер гэдэг нь яг ямар утгаар орсон юм бол оо? Менежер гэдгийг хасах саналтай байна. Менежер бол тухайн агентын үйл ажиллагаанд нөлөөлөхүйц албан тушаал биш гэж харж байгаа. Энэ нь нөгөө талаараа менежер солигдох болгонд төрийн байгууллагад мэдэгдэх ёстой нь бас дахиад л нэг хүнд суртал, хүндрэл чирэгдэл учруулах ийм ингэж харагдаж байна аа. Тэгээд та нар маань энэ дээрээ бас сайн ярилцаарай. За 22.5 дээр соёлын агент нь уран бүтээлчийн эрүүл мэнд, амь нас, аюулгүй байдалд сөрөг нөлөө, үзүүлэхүйц нөхцөлд ажиллуулахаар явуулахгүй байх, зуучлан ажиллуулах газрыг урьдчилан судалсан байх гээд үүнийг бас хоёр том хоёр заалт болгож оруулаач ээ. 
Уран бүтээлчийн аюулгүй байдал болон ажиллах газар нь тусдаа хоёр том ойлголт учир заалтыг салгаж, найруулгыг тодорхой болгож бичих ийм санал гаргаж байна. Эцэст нь 23.4 дээр Монгол улсын тусгаар тогтнол, үндэсний аюулгүй байдал, соёлд хор хохирол учруулах, дайн түрэмгийлэл, садар самууныг сурталчлах, соёлын үйл ажиллагаа явуулахыг хориглоно гээд түрүүн Чулуун сайд хэлсэн. Энэ дээр нэмээд Монгол Улсын тусгаар тогтнол, үндэсний аюулгүй байдал, соёлд хор хохирол учруулах, дайн түрэмгийлэл, садар самуун зэрэг хуулиар хориглосон зүйл сурталчлах, соёлын үйл ажиллагаа явуулахыг хориглоно гэх зэрэг хууль бусад хуулиудаа бас оруулаад байна гэсэн үг. Ийм саналтай байна. Учир нь дайн түрэмгийлэл, садар самуунаас гадна өөр бусад төрлийн хүчирхийлэл болон Монгол Улсад хориглосон үйлдэл, үйл ажиллагаа, бараа бүтээгдэхүүн байгаа, одоо хоцрох эрсдэл ингэж харагдаж байна. Ийм саналтай байна. 
Баярлалаа. 
Т.Энхтүвшин: Баярсайхан гишүүн, Мөнхцэцэг гишүүний саналыг бас сайн тэмдэглэж яваарай. Ажлын хэсэг үг хэлж дууссан санал хураалтаа явуулъя.  
Соёлын тухай хуулийн төсөл болон хамт өргөн мэдүүлсэн бусад хуулийн төслүүдийг нэгдсэн хуралдаанаар хэлэлцүүлэхийг дэмжье гэсэн томьёоллоор одоо санал хураалт явуулъя аа гэсэн ийм бодолтой байж байна. 
Санал хураалт явуулъя. Санал хураалт 75 хувийн саналаар дэмжигдсэн байна. Байнгын хорооны санал, дүгнэлтийг нэгдсэн хуралдаанд бас бид нар бас танилцуулах ёстой. Тэгээд нэгдсэн хуралдаанд танилцуулах одоо гишүүнээр Улсын Их Хурлын гишүүн Баярсайхан гишүүнийг бас томилъё гэсэн бодолтой байж байна. 
Төрийн нарийн бичгийн дарга байсан, Төрийн нарийн бичгийн дарга байхад бас энэ тийм хуулийн төсөл бас орж ирж байсан. 
Дараагийн асуудал. За музейн тухай хуулийн төсөл болон хамт өргөн мэдүүлсэн бусад хуулийн төсөл, үзэл баримтлалыг Соёлын сайд Чулуун танилцуулна. 

Чулуун сайдыг танилцуулгыг сонсъё.

С.Чулуун: Музейн тухай хуулийн төслийн үзэл баримтлалын танилцуулгыг уншъя аа. 
Монгол Улсад орчин цагийн музей 1924 онд байгуулагдсан бөгөөд өнөөдрийн байдлаар төрийн өмчийн 12 музей, орон нутгийн өмчийн 24 музей үйл ажиллагаагаа явуулж байна аа. Монгол Улсад музейн үйл ажиллагааг Соёлын тухай болон Соёлын өвийг хамгаалах тухай хуулиар ерөнхийлөн зохицуулж, соёлын асуудал хариуцсан Засгийн газрын гишүүний баталсан хэд хэдэн журмын хүрээнд зохицуулсаар өнөөг хүрсэн. 
Ялангуяа музейн үндсэн үйл ажиллагаатай нягт холбоотой байдаг Байгаль, соёл, боловсрол, шинжлэх ухааны салбарын хууль тогтоомжийг шинэчлэх хүрээнд музейн үйл ажиллагаатай холбоотой зохицуулалт тусгагдалгүй орхигдсоноос музейн нийгмийн хөгжил дэх оролцоог хангах, өрсөлдөх чадварыг дээшлүүлэх, эдийн засгийн үр өгөөжийг нэмэгдүүлэхэд бодит бэрхшээл тулгараад байгаа юм. 
Иймээс Монгол Улсад музейн үйл ажиллагааг эрхлэх эрх зүйн үндсийг бий болгон музейн өмнө тулгамдсан асуудлыг шийдвэрлэж, тогтвортой хөгжих боломжийг бүрдүүлсэн эрх зүйн орчин бий болгохоор энэхүү хуулийн төслийг боловсруулаад байна аа. 
Музейн тухай хуулийн төсөл нь анхдагч хуулийн төсөл бөгөөд зургаан бүлэг, арван есөн заалттай. Музейн үйл ажиллагааны эрх зүйн үндсийг тодорхойлж, хууль тогтоомжийн давхардал, хийдлийг арилгах, холбогдох хууль тогтоомжтой уялдуулах, музейн тогтвортой хөгжлийг дэмжихэд чиглэгдэх бөгөөд дараах харилцааг зохицуулахаар тусгалаа. Үүнд хуулийн 1 дүгээр бүлэгт хуулийн зорилт, хуулийн үйлчлэх хүрээ, хуулийн нэр томьёог тайлбарласан бол 2 дугаар бүлэгт музейг хэрхэн байгуулах, музейн үйл ажиллагааны чиглэл үзүүлэг, дэглэлт, үйлчилгээний төлбөр зэрэг музей үндсэн үйл ажиллагааны зохицуулалтыг, 3 дугаар бүлэгт музейн сан хөмрөгийн төрөл, бүртгэл, сан, хөмрөгийг бүрдүүлэх, сан хөмрөгөөс хасалт шилжүүлэх хийх зохицуулалтыг дөрөвдүгээр бүлэгт музейн аюулгүй байдлыг хангахтай холбоотой зохицуулалтыг 5, 6 дугаар бүлэгт музейн ажилтан, сан хөмрөгчийн талаар болон музейн ажилтны ёс зүйн хэм хэмжээ, музейн үйл ажиллагаанд тавих хяналт, хариуцлагын асуудлыг тус тус тусгалаа. 
Хууль батлагдан гарснаар өмчийн олон хэлбэрийн музей байгуулагдаж, түүх, соёлын дурсгалт зүйлс болон соёлын үнэт зүйлсийг хадгалж хамгаалах, сурталчлах, үйл ажиллагааны цар хүрээ, үйлчилгээний чанар хүртээмж сайжирч, музейн нийгэм, эдийн засгийн үр өгөөж нэмэгдэх боломж бүрдэнэ ээ. 
Мөн соёлын өвийг хамгаалах, соёлын бүтээлч үйлдвэрлэлийг хөгжүүлэх, аялал жуулчлалыг хөгжүүлэхтэй холбогдсон холбоотой Монгол Улсын нэгдэн орсон олон улсын гэрээ, хэлэлцээрийг үндэсний хэмжээнд хэрэгжүүлэхэд чухал түлхэц болох юм. Түүнчлэн музейн үйл ажиллагааны зохион байгуулалтыг боловсронгуй болгох, музейн шинжлэх ухаан, танин мэдэхүй боловсролын салбарт гүйцэтгэх үүрэг нэмэгдэх, иргэдийн музейгээр үйлчлүүлэх хандлагад эерэг нөлөө үзүүлж мэдлэг үйлдвэрлэх, түгээх орон зай хөгжих, орон зай энэ суурь тавигдана гэж үзэж байна. 
Улсын Их Хурлын эрхэм гишүүд ээ, Музейн тухай хуулийн төслийн үзэл баримтлал, хуулийн төслийн хэлэлцэх хэсгийг хэлэлцэн шийдвэрлэж өгнө үү гэж та бүхнээс хүсэж байна. 
Баярлалаа. 
Т.Энхтүвшин: Ажлын хэсгийг танилцуулах ёстой юм байна. 
Ажлын хэсгийг бас танилцуулъя. Чулуун соёлын сайд, Н.Батбаяр Соёлын дэд сайд, Г.Эрдэнэбат Төрийн нарийн бичгийн дарга, Д.Түвшинтөр Соёлын яамны Төрийн захиргаа, удирдлагын газрын дарга. Л.Мөнхбат Соёлын яамны Бодлого, төлөвлөлтийн газрын дарга, Б.Даваацэрэн Соёлын өвийн газрын дарга гэсэн ийм ажлын хэсэг бас ажиллаж байгаа юм байна.
Хуулийн төсөлтэй холбогдуулаад асуух зүйл гишүүдэд байна уу? Одоо асуулт хариулт явагдана. Ундрам гишүүнээр тасалъя. 
Амартүвшин гишүүн асуултаа асууя. 
Г.Амартүвшин: Баярлалаа. Ер нь бол энэ их чухал хууль гэж үзэж байна. Энэ тусгай зөвшөөрөл нь 8 жилээр олгоно гэсэн. Яагаад найман жил юм бол? Жишээ нь музей чинь тэгээд урт хугацаанд үйл ажиллагаа явуулах ёстой юм чинь заавал тэгж нэг богино хугацаагаар яаж дараа нь нентеглээд, тэр зөвшөөрлийг нь олгохгүй байхгүй хүнд суртал авлигатай холбоотой асуудал гарах юм биш үү? Энэ 8 жил гэдэг нь ямар ямар учиртай юм тэрийг нэг тайлбарлаж өгөөч. 
Хоёрдугаарт энэ гаднын том алдартай музейд, жишээлбэл, одоо Мэт Нью-Йорк Мэт Бритиш музейм энэ тэр бол гишүүнчлэлээр маш их хэмжээний санхүү босгодог музей дэмжигчдийн клуб юм уу? Одоо нэг тийм юу хөтөлбөр зохион байгуулаад гишүүнчлэлээрээ, бас мөнгө төгрөг санхүүгээ бүрдүүлдэг юм. Тэгэхлээр энд болохоор зөвхөн одоо үйлчилгээний хураамж гэж орсон байна гэхээр арай өөр  төрлийн  санхүүжилт босгох одоо үүд хаалгыг нээж өгөх ёстой юм биш үү? Тэгсэн тохиолдолд музей чинь бас үзмэрүүдийнхээ сан одоо нэмэгдүүлэх засвар одоо ямар шинэчлэх асуудлаа бас шийдэх боломжтой байх тийм боломж гарах юм биш үү? 
Гуравдугаарт энэ гаднын том музейд, манайд жишээлбэл, одоо төв музей ч юм уу аа чухал музейд үзмэрүүдийг гадаадад одоо түр хугацаагаар байршуулж, бас тусгай одоо үзэсгэлэнд тийм юу зохион байгуулах үг үсэг орох ёстой юм биш үү? 
Тэр нь яагаад ач холбогдолтой вэ гэхлээр гаднын ийм том музейд манай одоо музей үзмэр орох юм бол бас нэг тодорхой хэмжээний сурталчилгаа, маркетинг болох хэлбэр юм. Нөгөө талаас бас гаднаас гаднын музейн үзмэрүүдийг бас Монголд авчирч, тэгэхдээ одоо юу гэдэг юм, манай төв музейд үзмэрийн сан нь хөмрөгт нь бүртгүүлэхгүйгээр ингэж бас түр байршуулах тийм боломж гарах ёстой юм байна үү гэж үзэж байна. 
Баярлалаа. 
Т.Энхтүвшин: Чулуун сайд хариулах уу? Нэг номер.

С.Чулуун: Баярлалаа. Амартүвшин гишүүний асуултад хариулъя.

Тийм ээ, Музейн хуулийн 2 дугаар бүлгийн 5.5 дээр таны асуусан энэ заалт тусгагдсан байгаа. Тийм бид нар бол энэ музейн тухай хуульд ярихад ганц төрийн музей биш бас хувийн, байгууллагын, олон нийтийн энэ музейнүүдийг бас нэлээд анхаарч үзье ээ. Нэг талаасаа бас тэд нарыг дэмжих хэрэгтэй. Ер нь бол дэлхийн улс орнууд ч гэсэн тэр ганц төрийн музей дээр явдаггүй.

Байгууллагын хувь хүмүүсийн цуглуулга, хувь хүмүүсийн одоо энэ хувь музейнүүдийг бас нэлээн дэмжиж төрөөс бас зохицуулалт хийж ингэж явдаг жишиг байгаа юм. Тэр нь ч аялал жуулчлал. Бусад одоо танин мэдэхүй энэ тал дээрээ бол ихээхэн нэмэр дөгөө өгдөг. Энэ 8 жил гэдэг бол үнэ, ер нь нэг талаасаа харахад бол тусгай зөвшөөрөл мэт харагдаж байгаа боловч нөгөө талаасаа хяналт тавьж байгаа юм. Хяналт гэдэг маань бол 8 жил тэр музейн үйл ажиллагааны үнэлгээ өгч үнэлгээ өгч одоо явуулах. Тэгэхгүй бол бас энэ музей бусад энэ лиценз олгодог газруудаас их өөр л дөө. 
Тийм учраас энийг бол тэр талаас нь бас анхаарч үзвэл болох болов уу гэж. Тэгээд ажлын хэсэг дээр бас нарийн ярилцах байх аа гэж бодож байна. 
Хоёр дахь нь бол энэ музейн одоо сан хөмрөгийг баяжуулах, музейн дэмжлэг үзүүлэх аж ахуйн нэгж, бусад одоо хэлбэрүүд, тийм ээ, санхүүгийн дэмжлэг сан, хувь хүмүүс, гадаад дотоодын байгууллага. Эндээс бол дэмжлэг үзүүлэх энэ асуудал нь бол Соёлын тухай хуульд ч, Соёлын өвийн тухай хуульд ч аль талаасаа бол нээлттэй ийм байгаа юм. Гэхдээ энэ дээр бас тодорхой хяналт байхгүй бол бас хэцүү байдаг юм л даа. Жишээлбэл нөгөө археологийн судалгаан дээр өөр санхүүжилт аваад тодорхой объектуудыг бас малтуулаад тэр дурсгалууд бас аюул учрах ийм магадлал бас их байдаг. Тэгэхлээр энэ дээр зохицуулалт бас хийж явахгүй бол болдоггүй нэг ийм асуудал байгаа. Энийг бас анхааръя. 
Гурав дахь асуудал нь ер нь гадаадын нэр хүнд бүхий музейд Монголын үзмэрийг тавих нэр хүнд, музей бүхий улс орнуудад Монголын тусгай үзэсгэлэнгүүдийг зохион байгуулах, гадаадын гадаадад хадгалагдаж байгаа Монголын өв болон бусад томоохон дурсгалуудыг Монгол Улсад үзэсгэлэн зохион байгуулах энэ асуудлыг бол Соёлын өвийн тухай хууль дотор тодорхой заачихсанаас гадна энэний, 6.1-т бол тодорхой заасан байгаа. 
Гэхдээ нэг хэцүү юм байдаг. Энэ одоо би өөрөө энийг биеэрээ туулсан хүн учраас. жишээлбэл Солонгост олон улсын одоо том үзэсгэлэнг гаргахад манай хууль тогтоомж болохгүй энэ асуудлыг гацааж байсан юм. Тэгээд гаргасны дараа бол тэр жил Монголд аялагч Солонгосчуудын тоо нэмэгдэж байсан бай жишээтэй виртуалаар 2 сарын дотор сая хүн үзэж байсан. Тэгэхлээр манай дурсгалуудыг бол гадна үзэх, ийм боломж бол их байгаа. Эрмитажид байгаа одоо Хүннүгийн, Ноён уулын ч юм уу бусад урсгалуудыг Монгол Улсад ингээд гаргая гэхлээр Монголд стандарт хангасан үзэсгэлэнгийн танхим хадгалалт хамгаалалтын орчин байхгүй.
 Одоо ганцхан Чингис хааны музейн ашиглалтад орвол энэ шаардлагыг л хангаж байгаа юм. Тэгэхлээр энэ маань бол одоо стандарт хангасан байр сав, эрх зүйн орчин манай өөрийнх нь зохицуулалтаас бас их хамаарч байгаа учраас энэ хууль энэнд бол нэлээд нэмэр болно оо гэж одоо үзэж байгаа. 
Т.Энхтүвшин: За нэмж тодотгоё гэж байна. Амартүвшин гишүүн.

8 жилийн хугацаа гэдэг дээр яах вэ? Найман жил болгон одоо хяналт шалгалт хийгээд гэхдээ тэрийг бол одоо жил юм уу, 2 жил болгон аудит хийгээд явчхаж болно шүү дээ. Заавал 8 жилээр нь яваад байх шаардлагагүй л гэж бодож байна л даа. Хугацаа заах. ордоор гишүүнчлэн гэж ярьсан. Гишүүнчлэл жилийнхээ төлбөрийг аваад тэр гишүүн болсон дэмжигчдээ одоо үнэ төлбөргүй тэр жилдээ музейд оруулдаг тийм тогтолцоо бол бас их зүгээр байх аа. Энийг зөвхөн одоо юуны үзмэрийн үйлчилгээний төлбөр гэдэг биш үг үсэгтэй байвал зүгээр байх. Тэгээд гуравдугаарт яг энэ 6.1 дээр тэр гадаад үзэсгэлэнд томоохон юунд өөрсдийнхөө өв соёлын үзмэрүүдийг гаргахад болно болохгүй гэсэн тийм тодорхой үг үсэг харагдахгүй л байна л даа. Би буруу хараад байна уу? Хуульдаа байгаа юм уу? 
Т.Энхтүвшин: Болсон уу? За Ундрам гишүүн. 
Ч.Ундрам: За энэ Музейн тухай хууль орж ирж байгаад маш их баяртай байна. Энэ хууль нь бол манай Монгол Улсын түүх соёлоо хойч үедээ өвлүүлэх, сурталчлах болон аялал жуулчлалд бол маш чухал гэж үзэж байгаа. Тэгээд хэдэн асуулт байна. 
Нэгдүгээрт энэ сан хөмрөг одоо бас худалдаж авч болно гээд энэ хуулийн төслийн 11.2.2-т байна. Тэгэхээр энийг бас нэлээн нарийн оруулж өгөхгүй бол яг үнэхээр одоо баталгаатай, хуурамч биш тийм оригинал олдвор мөн юм уу, биш юм уу гэдгийг нь одоо лабораторийн гэрчилгээгээр баталгаажуулаад нэг зөвлөлөөр хуралдаад ингээд авдаг ч юм уу иймэрхүү нарийн журам гарах уу? Эсвэл одоо яг энэ хуулиа харж байгаад л музейн захирал нь ч юм уу худалдаад авчих юм уу? Энэ дээр нэг хариулт өгөөч. 

Хоёрдугаарт энэ сан хөмрөгөөс үзмэр хасах заалт байна. Тэгэхээр энийг бас яг нарийн журам гарах уу гэж бас энэ хамгийн чухал юм чинь сан хөмрөг учраас асуумаар байна. Энэ улсын төлбөр тогтоох захирал нь төлбөр төлбөрийг нь тогтооно гэчихсэн байна. Тэгэхээр энэ төлбөр тогтоох аргачлал нь ер нь яг одоо яаж явдаг юм бэ? Энэ музейн төлбөрүүд зүгээр харж байгаад л 5 мянга, 10 мянга ч гэдэг юм уу, эсвэл одоо бас зардал тооцдог юм уу, энийг асуумаар байна. 
Хуулийн 17.2 музейн үйл ажиллагаанд олон нийтийн зөвлөлд хяналт тавьж болно гэсэн байна. Энэ олон нийтийн зөвлөл гэдэг нь яг ямар зөвлөлийг гэж энд оруулсан юм бэ? Гэсэн асуулт. 
Дөрөвт нь одоо энэ соёлын өвд, хэрвээ ажилтан нь ч юм уу ямар нэгэн хохирол учруулаад эвдэлж гэмтээдэг ч юм уу алга болгох юм бол одоо энэ ямар журмаар хариуцлага тооцох юм бэ? Ямар хуулиар хариуцлага тооцох юм бэ гэдэг асуулт байна. За мөн музейн боловсон хүчний асуудал бол нэлээн хэцүү байдаг юм байна лээ. Музей дэглэдэг хүн одоо хаана бэлддэг юм, үзмэрийг нь засаж янзалдаг сэргээдэг хүмүүсийг хаана бэлддэг юм. Энэ дээр ямар анхаарал соёлын яамнаас тавьж байгаа юм бэ? Мөн одоо энэ музейг төрөлжүүлэх арга хэмжээг энэ дээр авахгүй юм уу? Одоо жишээлбэл шинжлэх ухааны музей гээд хүүхдүүдийг байгалийн шинжлэх ухаанд дуртай болгодог ийм музей олон улсад байдаг манайд байхгүй. Тэгэхээр иймэрхүү байдлаар төрөлжүүлээд бас явбал их зүгээр юм уу гэж би бодоод байгаа юм. Тэгээд энэ тал дээр ямар бодолтой байна вэ? Манай яам. Ийм зургаан асуулт байна. 
Т.Энхтүвшин: За Чулуун сайд хариулах уу? Нэгдүгээр.

С.Чулуун: Баярлалаа.  Ундрам гишүүний асуултад хариулъя. 

Нэгдүгээр асуулт бол сан хөмрөгийг бүрдүүлэхэд худалдаж авах энэ ямар зохицуулалтаар явдаг юм бэ гэж байна. Энэ тухайн музейнүүд дээр тийм тусгай зөвлөл байдаг юм. Мэргэжлийн зөвлөл. Тус тусад нь тийм. Ер нь бол өөр одоо хил гааль дээр хураагдсан юм уу? Бусад одоо энэ гарал үүсэл нь тодорхойгүй ийм зүйлүүдийг бол авахыг бас хориглодог юм. Үнэхээр одоо зайлшгүй шаардлагатай болбол аа тухайн салбарын яаман дээр тийм мэргэжлийн зөвлөл бас байж ажиллаж ирдэг. Тийм энэ дээр бас нэлээн анхааралтай ажиллаж, хяналт тавьж ирсэн л дээ.  Ерөнхийдөө музейнүүдэд хуурамч зүйл авсан зүйл бол одоо болтол мэдэгдэхгүй байгаа. Энэ чинь дараа нь бас шалгаж үздэг ийм юмнууд байна. 
Хоёрт нь бол үзмэр хасах журам гэж байгаа. Энэ нь бол Соёлын өвийг хамгаалах тухай хууль дотор тов тодорхой заачихсан байгаа. Төрийн болон орон нутгийн тухай, өмчийн тухай хууль зэрэгт. Төлбөр тогтоох асуудал бол тухайн музейн захирлууд тогтоодог ийм явдал байгаа. Мэдээж өөрийнхөө үйлчилгээний боломж, нөгөө чадамж энэ зэргээсээ бол хамаарч тогтоож байгаа. Ерөнхий Монгол Улсын хэмжээнд энэ тогтоох зарим юм зүйл дээр бол тухайн салбарын яам өөрөө тогтоох ийм шийдвэр байгаа. Жишээлбэл та одоо мэдэж байгаа 9 сард би Соёлын сайд бол хүүхдийн музейг үнэгүй болгосон шийдвэрийг гаргасан. Энэ бол нийт Монгол Улсын хэмжээнд ингэж хийж байгаа.

4 дэх нь бол төрийн бус байгууллага, эрдэмтэд, олон нийтийн байгууллагууд, олон улсын одоо музейн байгууллагын төлөөлөл Монголд байгаа эд нараас оролцсон ийм зөвлөлөөс бүрдэнэ. Музейн дэргэдэх одоо энэ зөвлөл бол тийм гишүүд нь.

5 дахь нь бол Соёлын өвийг одоо музейн ямар нэгэн зүйлийг хулгайд алдах юм уу, устгах янз бүрийн байдлаар гэмтээж сэвтээх ийм асуудлыг бол Эрүүгийн хуульд тусгагдсан 25 дугаар зүйлд Эрүүгийн хуулийн шийтгэлтэй энэ бас зөрчил дээр ч байгаа. 
Ийм Соёлын өвийг хамгаалах тухай хууль дээр бас заалт бий. Зургаад нь бол энэ үнэхээр таны хэлж байгаа үнэн. Энэ музейн нарийвчилсан мэргэжлийн энэ аа мэргэжилтэй боловсон хүчнийг бэлдэх асуудал бол энэ. Сүүлийн 20, 30 жил бол ихээхэн хоцрогдсон хар орхигдсон гэсэн үг. Зүгээр өөр салбарын хүмүүс нь музейтэй төслөг байдлаар одоо мэргэжил эзэмшсэн.
Тийм ээ, түүх ч юм уу, угсаатны зүй ч юм уу энэ хүмүүс л ингэж мэргэшиж явж байгаа болохоос биш өнөөдөр энэ яг тулгарч байгаа Чингис хааны музей байгуулах гээд мэргэжлийн үзүүлэг дэглэлт хийхэд музейн мэргэжлийн ажилтан тун цөөхөн. 
Дээрээс нь одоо яг фонд хариуцсан тийм мэргэжилтэн цөөхөн. Музейн барилгын инженер байхгүй шахуу. Ингэхлээр Монголд сэргээн засварлагчийн асуудал байгаа. Тэгэхлээр сэргээн засварлагчийн асуудлыг Боловсрол, соёл, шинжлэх ухааны яаман дээр бүр тусгайлж нэн шаардлагатай мэргэжил гэдгийг жагсаалтад оруулж өгсөн юм. Өнөөдрийг хүртэл Монгол Улсад барилгын сэргээн засварлалт хийх тийм нарийн мэргэжлийн хүн залуучууд байхгүй. 
Жишээ нь энийг хаана бэлдэх вэ? Гэхлээр, магадгүй Вьетнамд. Өөр бусад эдлэлүүд нь одоо хаана уран зургийг хаана вэ? Польшид гэдэг юм уу, энэ тусгай ийм төрөлжсөн газруудад бас бэлддэг, ийм нарийн цаасан эдлэлийг Японд ч гэдэг юм уу ийм байгаа. Энэ асуудал дээр манай яам онцгойлон анхаарч ер нь музей сэргээн засварлагчийн асуудлыг тавьж байгаа. Ингээд соёлын өвийн үндэсний төв нэлээн өргөжөөд, одоо шинэ байрандаа ороод энэ ажиллагаа эхлэхэд бид нар нэг салбар нь соёлын өвийн сэргээн засварлагчийг бэлтгэх ийм чиглэл дээр ажиллаж байгаа. 
Т.Энхтүвшин: Баярлалаа. Болсон уу? Хариулт дутуу байна гэж байна шүү. Нэг минут нэмээд өгье. 
С.Чулуун: Ер нь бол таны хэлж байгаа үнэхээр энэ үнэн. Музейн олон төрөл чиглэлээр нь музейг хөгжүүлэх ёстой. Тийм ч учраас өнөөдөр магадгүй Чингис хаан музей бол хаад, язгууртны музей, үндэсний музей. Тэгээд одоо Засгийн газрын мөрийн хөтөлбөрт тусгагдсан археологи, угсаатны зүйн цогцолбор музей. Ингээд орон нутгийн дурсгалуудад тулгуурласан музейнүүд бол ингээд явж байгаа. Цэргийн музей ч юм уу ингээд. Гэхдээ их нарийвчилсан төрөлжсөн музейнуудыг одоо явуулах манай чадамж ч нэгдүгээрт бага байна. 
Хоёрдугаарт манай нөгөө олдворын нөөц дурсгалын нөөц маань бол их бас харьцангуй бага. Тэгэхлээр энэ нөгөө хувийн музейнүүдийг дэмжье ээ гээд байгаа явдал нь энэ байгаа юм. Жишээлбэл дан одоо зэвсэг цуглуулдаг хүн байна, дан одоо аяга шаазан цуглуулдаг хүн байна. Дан одоо дээл хувцас, морины, тоног хэрэгсэл цуглуулдаг хүмүүс байна. Сүүлийн үед харин эд нар маань нэлээн сайн явагдаж байгаа. Ийм ажил байгаа. 
Т.Энхтүвшин: Тийм Жаргалмаа гишүүн асуулт асууя. 
Т.Энхтүвшин: Баярлалаа. Би товчхон асууя. Ерөнхийдөө гишүүд маань бас асуучихлаа. Музейн ажилтан, сэргээн засах мэргэжилтнүүдийг бэлтгэнэ ээ гэдэг бол энэ маш том ажил. Би бас Соёлын сайдтай, Ерөнхий сайдтай хамтаар соёл урлагийн байгууллагын үйл ажиллагаатай танилцах тэр цаг мөчид ер нь бид музейн нөгөөдөх зориулалтын байргүйгээс шалтгаалаад ямар их үнэт өвөө ямар их одоо үнэ цэнээ тэнд алдаж байгаа юм бэ гэдгийг харж байсан. 
Занабазарын нэрэмжит музей гэхэд л өөрийн гэсэн байргүйгээс шалтгаалаад маш олон үнэт бүтээлүүдээ, тийм ээ, сейфенд л хадгалж байгааг бид нар бүгдээрээ харсан. Эргээд яг нэгэнт удаа бид нар Музейн тухай хуультай болж байгаа. Энэ цаг мөчдөө эргээд тэр өв хөрөнгийг тийм ээ, бүтээл тэр үзмэрүүдийг нөхөн сэргээх тэр санхүүжилтийн асуудлыг шийдвэрлэж өгвөл ямар вэ гэдэг ийм санаа байна л даа. Уран зургийн галерей дээр галын улмаас болоод маш олон үнэт бүтээлүүд маань одоо үгүйрч хоосорсон. Тийм ээ, ийм ийм зүрх зүсэм ийм дүр зураг уран зургийн галерей дээр харагддаг. Гэтэл түүнийг одоо нөхөн сэргээх санхүүжилтийн асуудлыг бид өнөөдрийг хүртэл шийдвэрлэж чадаагүй байгаа юм. Алдсан үзмэрүүдээ буцаагаад үзэсгэлэнгийн танхимдаа тавих тэр боломж нь байхгүй, нөгөө л байр савны асуудал. 
Тэгэхлээр ер нь энэ дэмжих тал дээрээ санхүүжилтийн асуудлыг бид яаж шийдвэрлэх юм бэ? Нөгөө талаар бид өнөөдөр нөхөн сэргээдэг тэр мэргэжилтнүүдийг нэгэнт сургаж байгаа юм бол нөхөн сэргээх тэр санхүүжилтийн асуудлыг нь бид нар бас давхар шийдэж өгөх ёстой юм болов уу. Энэ хуулиараа магадгүй нөгөөдөх аа дэмжих сан гэдгийн нэг байдлаар тийм сан ер нь байдаг уу? Энэ асуудлыг ер нь яаж шийдвэрлэдэг юм бэ гэдэг ийм зүйл. 
Зарим соёл урлагийн байгууллагууд маань өнөөдөр нөгөө олсон орлогоосоо тодорхой хувь хэмжээг захиран зарцуулах эрх үүсгэдэг. Түүний нэгэн адилаар энэ музейнүүд маань өөрсдөө нөхөн сэргээх, тавих боломж байдаггүй. Та сая хэллээ. Хувийн музейн үзмэрүүд гээд Завхан аймгийн Тосонцэнгэл суманд байдаг их зохиолч, Ванганы гэр музей өнөөдөр тийм ээ, музейн барилга нь ямар хэмжээнд байгаа билээ. Үүнийг сэргээн засварлах уг нь 100 жилийн ой нь энэ жил тохиож байгаа. Сэргээн засварлах ажил бас л хөрөнгөгүй улмаас зогссон хэвээрээ байгаа. 
Тэгэхлээр бид нар байгаа үнэт зүйлээ үнэтэй хэвээр нь хадгалах, эргээд үр удамдаа үлдээх, эргээд аялал жуулчлалын томоохон цөм болгох, тийм ээ, энэ ажил үнэхээр дутагдалтай байгаа гэдгийг нь бид нар бүгдээрээ мэднэ. Бусад улс орнууд аялал жуулчлалыг хөгжүүлэхдээ нэг жижигхэн зүйлийг маш том бүтээл болгоод л мэдэхгүй, нөгөө ал аялагчдыг аваачдаг шүү дээ тийм ээ, бид зүгээр яг бараг гараар хийсэн нэг сав үзэх гээд л аялдаг. Ийм жишээнүүд маш олон байдаг. 
Гэтэл бид нар дэлхийд гайхагдан үнэт бүтээлүүдээ үзүүлж чадахгүй гаргасан хэвээрээ л байгаа. Тэгэхлээр энэ ажил дээр Засгийн газраас анхаарч ажиллаж байгаа Соёлын яамтай болсон. Нөгөө талаар үнэхээр одоо байгалийн түүхийн музей гэдэг юм уу Чингис хаан музейг босгож байгаа нь бол том хөрөнгө оруулалт. Нөгөө талаар бид байгаа үзмэрүүдээ тийм ээ, эргээд яаж үзүүлэх вэ гэдэг дээр ямар бодлого байх ёстой юм бэ? Нэн тэргүүнд бид энэ санхүүгийн дэмжлэг байх ёстой юм болов уу? Эргээд захиран зарцуулах хэргийг эрхийг нь одоо тэр хөндлөнгийн хяналт байдаг байна уу? Тэр хяналт тавих байцаагч нь байдаг байна уу? Энэ дээр нь хяналт тавиад санхүүжилтийг нь олгодог байвал ямар вэ? Гэдэг санал. 
Т.Энхтүвшин: Чулуун хариулах уу? За нэг номерын микрофон өгөөрэй. 
С.Чулуун: Баярлалаа. Жаргалмаа гишүүний асуултад хариулъя. Таны хэлж байгаа одоо санал нэг байна аа. Соёлын өвийн сэргээн засварлалтыг хийх гэдгийг бол нэг одоо эхний бэрхшээл, хамгийн эхний бэрхшээл бол шийдвэр гаргагч нар энэ тухай ямар ч ойлголтгүй байдагтай холбоотой. Зүгээр нэг модон байшин засахтай адилхан боддог. Зүгээр нэг одоо гэмтчихсэн уран зургийг сэргээж будах төдий боддог. Гэтэл энд бол өндөр технологи, өндөр зэргийн мэргэжилтэн байж байж соёлын өвийн сэргээн засал явагддаг. Тэр нь тухайн бүтээлийнхээ үнэ цэнээс гадна өөрөө зарцуулах цаг хугацаа, зарцуулах зардлынхаа хувьд бол хэд дахин үнэтэй болчихдог. 
Жишээлбэл зөвхөн Чойжин ламын музейн дээврийг засахад хэдэн тэрбум болж байгаа юм. Тэгээд нэг жил нь нэг буланд нь нэг 100 саяар нэг юм засдаг, нөгөөдхийг нь засаж гүйцээх гэсээр байтал өмнөх зассан нь эргээд ус гоожчихдог. Ийм л байдалтай одоо хандаж ирсэн юм байна лээ. Би бол нэлээн сайн судалсан л даа. Тэгэхлээр энийг бид нар заавал бас зөвхөн төрийг одоо харж байх биш олон улсын одоо энэ сангуудыг сэргээн засварлалт. Одоо соёлын өвд хөрөнгө оруулдаг энэ газруудтай нэлээд судалгаа хийж байна. Ер нь бол цаашдаа дэмжлэг туслалцааг л оруулж ирэхгүй бол бас явахад их бэрхшээлтэй. Ийм чиглэл байгаа. Үнэхээр одоо энэ Монголын үндэсний музейгээс эхлээд орон нутгийн судлах музей хүртэлх бүх музейд явахад шаардлага хангачихсан орчинтой эд өлгийн зүйлээ стандарт байлгаж байгаа ийм музей нэг ч харагдахгүй байгаа юм.
 Ганц, хоёр музейг дурдаж болно. Одоо Данзанравжаагийн гэр музей ч юм уу ийм.  Сэтгэл эмзэглүүлсэн зүйл энэ байгаа. Энэ дээр нэг цогц бодлого явуулах ёстой. Энийг явуулахын тулд энэ музейн тухай хууль маань их нэмэр болох юм аа нэмэр болно оо гэж одоо үзэж байгаа. Байгаа зүйлээ үзүүлж чадахгүй байгаа нөхцөл байгаа байх. Би өмнө нь ч хэлж байсан хэдэн контейнер дурсгалууд байна. Аль байрны подволд байж байна, сэтгэл шимширмээр зүйлүүд байгаа. Харин Байгалийн түүхийн музей, Чингис хааны музей зэрэг том хэмжээний олон улсын стандартад нийцсэн музейнүүд гараад ирэхлээр нийт үзүүлэх юм бол бараг нэлээд хувь нь үзмэр рүү гараад ирж байгаа юм. Зөвхөн Чингис хааны музейд одоо 4500 зуу орчим дурсгал гарч ирнэ. 
Тэгэхлээр энэ чинь нөгөө огт хүн үзээгүй шахуу байгаа шүү дээ. Одоо бараг 4 мянга нь тэгэхлээр энэ үзүүлэг дэглэлтийн стандарт орчинд хамгийн наад зах нь тусгах гэрэл нь хүртэл одоо стандарт ийм л одоо бид нар байр савыг бэлдэж байж гаргаж ирнэ. Энийг ер нь олон улсын жишиг бол том том одоо үндэсний хөрөнгө оруулагчид юм уу сайн дурынхан, эсвэл клуб, хувь хүмүүс, янз бүрийн хүмүүс нийлээд энэ сангуудад дэмжлэг үзүүлээд тэр сангуудаар одоо энэ үйл ажиллагаагаа явуулдаг. Жишээлбэл нэг сайн жишээ байна. Одоо MCS групп өв соёл хөтөлбөрийнхөө хүрээнд Чойжин ламын музейн урд талын одоо газрыг бол тэр чигт нь одоо тохижуулж өгсөн 2 тэрбум орчим төгрөг гаргаж энэ бол бас л бусад хөрөнгө оруулагчдын өмнө жишиг ийм зүйл байгаа. 
Тодорхой байгууллагууд ч гэсэн уран зургийн галерейн одоо зарим зургийг сэргээж өгөх ийм ажлууд явагдаж байна. Тэгэхлээр энэ бол Монголчуудын нийтийн бас хандлагатай их холбоотой. Энийг зөв хандлага руу оруулах алхам нь бол одоо манай яамны бас нэг бодлогод тусаж байх ёстой гэж үзэж байгаа. 
Энэ нь хуулийнхаа одоо заалт, дүрэм журам, эрх зүйнхээ хүрээнд одоо хийгдэх байх аа гэж бодож байна. 
Т.Энхтүвшин: Жаргалмаа гишүүн.

Б.Жаргалмаа: Та сая хэллээ, үнэхээр одоо аж ахуйн нэгжүүдийн тийм ээ дэмжлэг туслалцаа хандивын арга хэрэгслээр бид нар бас энэ хүмүүсийн үзмэрүүдээ сэргээн засах тэр боломжийг бий болгоё оо гэж. Тэгээд энэ дээр бас дахиад л нөгөө хуульдаа бид нар оруулж өгөхгүй бол энэ ажил хийгдэхгүй юм биш үү л гэдэг миний санаа л даа. Тийм ээ, одоо хэрвээ үнэхээр музейн үйл ажил тэр үзүүлэн дэглэлтийг одоо дэмжих санхүүжилт өгсөн аж ахуйн нэгжүүдийг нөгөө л бид нарын л ярьдаг, нөгөө татвараас ч, хөнгөлнө ч гэдэг юм уу ийм зүйл заалтыг оруулж өгөх юм бол нөгөө аж ахуйн нэгжүүд чинь илүүдээ их бас оролцох юм биш үү гэдэг санаа. 
Үнэхээр Чойжин ламын сүм мүзейг бол өвөл очиж үзэх ямар ч боломжгүй байдаг. Үстэй дээлтэй тийм ээ, үзмэр тайлбарлагчид нь зогсож байдаг шүү дээ. Тэгэхлээр энэ бүх үнэт зүйлээ бид нар алдахаасаа өмнө кармандхаа өгөхгүй бол бид алдчихаад үнэлж баршгүй үнэт өвүүдээ алдах нь байна шүү гэдэг юмыг л би энэ шийдвэр гаргах.

Т.Энхтүвшин: Хариулах уу? Соёлын сайд. Нэгдүгээр микрофон.

С.Чулуун: Зээлийн санхүүжилт дээр байгаа. Тийм ээ, саяын таны хэлсэн нөгөө санхүүжилтийн асуудал маань хуульдаа тусгах ёстой гэж байгаа. Энэ соёлын тухай шинэчилсэн найруулга түрүүний одоо хууль дээр тодорхой заасан байгаа. Соёлын 6.4 дээр соёлын үйл ажиллагаа эрхэлдгээс бусад аж ахуйн нэгж байгууллага нь соёлын үйл ажиллагааг дэмжих, үнэт зүйлсийг хадгалж хамгаалах, сурталчлах, ажилтны авьяасыг хөгжүүлэх, соёл урлагийн үйлчилгээнд хамрагдахад дэмжлэг үзүүлж одоо хамтарч ажиллана аа гэсэн нэг ийм заалт байгаа. Ер нь бол бусад хууль тогтоомж, Татварын тухай хууль эд нартай ингэж уялдуулж оруулж өгөх л одоо юутай байгаа ажлын хэсэг дээр яригдах байх. Жишээлбэл соёл урлагт одоо хөрөнгө оруулсан бол татвараас тодорхой ямар хөнгөлөлт байдаг юм? Олон улсын ийм жишиг ч байна. Тэгээд энийг бол ажлын хэсэг дээр ярих байх аа гэж бодож байна. 
Баярлалаа.

Т.Энхтүвшин: Болсон уу? Би нэг юм асуух гэсэн юм аа. Энэ түрүүн бас асууж байсан хорин нэгэн оны төсөв одоо ингээд удахгүй батлагдана. Тэгээд нөгөө аймаг орон нутаг дээр, дүүрэг дээр шинээр одоо Соёл урлагийн газар гэж байгуулагдана гээд өөрөө хэлж байсан. Тэгээд энэ маань ямар бүтэцтэй байгуулагдах юм бэ? Ямар мэргэжилтнүүдтэй байх юм? 2021 оны төсөвт одоо хөрөнгө мөнгө нь одоо шийдэгдсэн үү? За ийм асуулт асууя аа. Чулуун сайдаас.  
С.Чулуун: Тэгээд энэ хоёр янзын шалтгаан байгаа. Би өмнө нь бас танилцуулж байсан. Ер нь соёлын салбар бол босоо тогтолцоотой байж бодитой бүх орон нутаг салбарт хүрч ажиллах юм байна аа гэж. Өнөөдрийн нөхцөл байдлыг харах юм бол үнэндээ хамгийн орхигдчихсон салба. Хаягдчихсан, орон тоог нь одоо элдэв янзын юм руу хийчихдэг орно, олдсон орон тоог нь мэргэжлийн бус болгоод хаячихдаг, санхүүжилтийг нь хасчихдаг, тэгээд соёлын төв нь бол зөвхөн одоо соёлын соёл гэгээрлийн төв соёлын өвийг хадгалж хамгаалдаг, орон нутгийг судлах музей, номын сан нь байдаг тийм газар биш. Зөвхөн клубийн системтэй болчихсон л ийм өрөвдөлтэй байдалтай байгаа юм. 
Тэгэхлээр энэ бүх шатны аа соёл урлагийн байгууллагуудтай бид нар бас газар дээр нь танилцаад явж байна. Одоо ч гэсэн бусад аймгуудтай бас уулзаж байгаа, төлөвлөсөн байна. Ерөнхий сайдын Засгийн газрын чиглэлд ч гэсэн ер нь соёл урлагийн байгууллагын босоо тогтолцоотой байх ёстой гэж. Ингэж тэгэхлээр бид нар энэ дээр энэ соёлын тухай хуулийн шинэчилсэн найруулга энийгээ хүлээгээд байгаа юм. 
Тийм энэ энэ хүрээн дотор болбол энэ асуудал явах ёстой. Гэхдээ бас орон нутгаас нь бүрэн салгаж болохгүй байдал байгаа. Өөрөө өөрийгөө санхүүжүүлж авч явах, орон нутгийнхаа одоо дурсгал, өв соёл дээр тулгуурлаж урлаг уран бүтээлээ туурвиж, уран сайхны ажлаа хийж санхүүжиж явах ийм цогц, одоо үйлчилгээг л явуулах ёстой. Бид нарын тооцоогоор бол аа нэг 5-7 хүнтэй гэж тооцож үзэж байгаа. Энэний бол бүрэн бэлтгэл судалгаанууд хийгдчихсэн ийм байдалтай л байгаа. Сангийн яаманд оруулсан, Сангийн яам түрүүнд ч одоо бас хэлэлцсэн. Энэ жил нөгөө ковидын нөхцөл байдал, санхүүгийн энэ асуудлаас болоод бас нэлээд энэ соёлын нөгөө нэг соёл урлагийг дэмжих сангийн мөнгө маань тавигдаагүй татагдсан. 
Одоо орон тоо нэмэх тухай энэ асуудал бас хойш нь тавигдчихсан байгаа. Гэхдээ энийг бас зохистой шийдэх байх аа л гэж одоо бодож явж байгаа ийм л. Бэлтгэл ажил нь бол хангагдсан. 
Т.Энхтүвшин: Асуулт хариулт дууссан. Хуулийн төсөлтэй холбогдуулаад санал хэлэх гишүүд байна уу? Ундрам гишүүнээ өөр юм байгаа юм. Мөнхцэцэг гишүүнийг оруулъя. За Баярсайхан гишүүн.

Б.Баярсайхан:  Би энэ хоёр хуультай холбогдуулаад одоо нэг хэлэх санал байна. Бид соёлын салбараа өөд нь татах гэж Соёлын яамтай болсон. Тэгээд одоо мэргэжлийн хүмүүс нь энэ яамандаа ажиллаж байгаа. Тийм учраас энэ хоёр хууль дээрээ Соёлын хууль, Музейн хууль дээрээ та нар маань яг салбарын хүмүүсийн тэр чин сэтгэлээр ил нэлээн нухаж ажилламаар байна аа. Ялангуяа Соёлын хууль дээр. Одоо тэгж байж л бид нар мэргэжлийн одоо сайд, мэргэжлийн энэ хүмүүсээрээ бүрдсэн энэ том яамтай болсны хэрэг гарна. Яагаад гэвэл энэ маш чухал. Өнөөдөр дэлхийн бүх улс орнууд өнөөдөр соёлын зөөлөн хүчний бодлогоор нөлөөлж явж байгаа. 
Гэтэл бид нар дотооддоо ард иргэдээ соён гэгээрүүлэх, хүнээрээ хүн хийх тийм ээ, энэ ажил маань өнөөдөр орхигдчихсон ингээд явж байгаа. Соёлын яам, энэ шинэ гарч байгаа Соёлын хууль, Музейн хуулиас бол хүмүүс маш их зүйл хүлээж байгаа шүү. Тийм учраас одоо түрүүн хэлж байна. Аа таны ажиллаж байсан хугацааны хууль аа гээд боловсрол, соёл, шинжлэх ухаан, спорт гээд дөрвөн том нийгмийн дөрвөн том салбарыг хамарч байсан энэ хуучин яам бол үнэхээр соёл руугаа, бас тэр болгон хүрч ажиллаж чаддаггүй байсан учраас өнөөдөр Соёлын яамтай болсон. 
Тийм учраас яам нэгэнт байгуулагдсан хуулиуд бол нэлээн чамбай бэлтгэгдэж орж ирнэ ээ гэж бол итгэж байна. 
Дээрээс нь би энэ хуультай холбоогүй. Одоо нэгэнт Чулуун сайд, яамны удирдлагууд байгаа учраас орон нутагт энэ баригдаж байгаа соёлын театрууд. Ялангуяа тэр Их уул суманд Завхан аймгийн Их уул суманд баригдсан. Энэ 2020 оны нэг сарын сүүлээр хүлээж авсан. Энэ гаднаас нь харахад нэг сайхан ордон дотор нь орохоор хүйтэн зоорь байж байгаа. Тэгээд бид нар соёлын салбараа дэмжээд соён гэгээрүүлэх бодлогоо явуулаад энэ татвар төлөгчдийн мөнгөөр ингээд театр бариад байдаг. Тэр нь өнөөдөр орон нутагтаа очоод соёлын төв ч юу ч биш, одоо ямар ч байдлаар ашиглах боломжгүй, ийм одоо барилгууд баригдаж байгаа. Тэгээд энийг яг газар дээр нь очиж бас танилцаж үзэж энэ орон нутгуудаар яваад сум, аймагт хийгдэж байгаа соёлын төвүүд чинь ямар янзтай баригдаж байгаа юм бэ? Энэ дээр бас та нар маань хяналт тавиач ээ. 
Тэгээд үүнтэй холбоотойгоор бас тэр хууль, хяналтын байгууллагууд нь шалгадаг газрууд нь очиж энийг бас шалгах хэрэгтэй байна. Чулуун сайд энэ дээр бас анхаарч өгөөрэй гэж хүсье. 
За баярлалаа.

Т.Энхтүвшин: Ундрам гишүүн. 
Ч.Ундрам: За энэ энэ хуулийн төсөлд музейн сан хөмрөгийг авах, баяжуулалт хийх, хадгалах, хамгаалах, хасах асуудлыг өшөө нарийвчлан оруулах ёстой юм шиг надад санагдаж байна. Одоо үнэн худал нь мэдэгдэхгүй маш их олон, одоо ярианууд явдаг шүү дээ. Манай энэ сан хөмрөгүүд алга болоод байна, оронд нь өөр юм оруулаад тавьчихсан байна ч гэдэг юм уу үнэн худал нь мэдэгдэхгүй тэгэхээр энийг бүр яг энэ хуульдаа нарийвчилж оруулах ёстой гэж бодож байна. За мөн энэ музейн эргэн тойронд одоо ямар үйл ажиллагаа явуулах байгууллагыг одоо байгуулах газар олгож болох юм болохгүй юм гэдгийг хүртэл бас оруулмаар санагдах юм. Музейн хажууд янз бүрийн баар сав ч юм уу байгуулчихсан ийм юмнууд байдаг, тэгээд энэ нь эргээд бас тэр ойр орчимд нь жоохон тийм, одоо болохгүй юм шиг надад санагдаад байгаа юм. 
Мөн дээрээс нь музейн ойр орчмын газрыг бас зарах асуудлууд маш их гардаг. Одоо Богд хааны музейн эргэн тойрон бол ямар сайхан сэлүүхэн байлаа, одоо тэгээд л одоо янз бүрийн компаниуд авчихсан, тэрийг нь ирээдүйд юу ч болох гэж байгаа энэ наагуур цаагуур нь өндөр шилэн байшингууд бариад ингээд харагдахгүй болохоор одоо тийм дүр төрх бол харагдаж байгаа. Тэгэхээр энийг бас хуульд оруулах ёстой гэж бодож байна аа. 
Дээрээс нь музейн барилгын стандарт гэж юм огт байхгүй. Монгол улсад одоо байдаггүй юм шиг байгаа юм. Тэгэхээр энэ барилгын стандартыг барилгын яамтайгаа бас хамтраад боловсруулах ёстой гэж би бодож байна. Тэгж байж энэ орон нутгийн жижиг оврын одоо төрөл төрлөөр нь энэ стандартуудыг боловсруулаад яаж энэ зураг төсвийг нь хийдэг юм? Энэ сургалтыг ч гэсэн тэр одоо ШУТИС дээр байгаа инженерийнхээ анги архитекторын ангид заадаг ч юм уу, ийм юм байх ёстой гэж бодож байна аа. 
За энэ зөвлөл байдаг гэж энэ сан хөмрөгийг авахтай холбоотой. Тэгэхээр энэ зөвлөлийг бол бид нар бүр энэ хуульдаа эрдэмтэд болон одоо инженер ч гэдэг юм уу, ийм шаардагдах хүмүүсийн ийм ийм төлөөлөл байна гэж нарийвчилж орох ёстой гэж бодож байна. Түрүүн Жаргалмаа гишүүн хэлж байна, бид нар бас хувийн хэвшлийг музейд хөрөнгө оруулахыг нь бол бас дэмжих ёстой. Тийм учраас энэ хуультай дагалдаад Татварын тухай хуульд нэмэлт, өөрчлөлт оруулах ийм төсөл явах ёстой. 
Шинээр музей барьж байгуулах, музейд хөрөнгө оруулалт хийх, хандив туслалцаа өгч байгаа хүмүүсийг татвараас тодорхой хувиар чөлөөлөх ёстой. Тэгж байж бид нар энэ салбараа бас илүү хувийн хэвшлийг татаж дэмжүүлнэ гэж бодож байна. Боловсон хүчний асуудал бас үнэхээр одоо хэцүү байгаа, тэгээд энд бол би бас харамсаж явдаг юм. Энэ Соёл урлагийн их сургууль энэ дээр анхаарал тавиагүй өнгөрсөн хугацаанд явсан. Дээрээс нь одоо бас төрийн бодлого ч гэсэн ийшээ чиглэж чадаагүй хаягдсан байгаа. 
Тэгэхээр энэ боловсон хүчний асуудлыг одоо ямар хөтөлбөр байх юм гэдгээс нь авхуулаад. Тэр тэтгэлэг өгөх асуудал дээр ч гэсэн бид нар анхаарах ёстой. Олон улсад одоо тэр төрийн сангаас хүүхдүүдийг сургаж байгаа шүү дээ. Одоо топ зуун сургууль гээд тэрэнд мэргэжлийг нь бас оруулж өгөх ёстой гэж бодож байна. Намайг их сургуульд ажиллаж байхад би тэр зөвлөлд нэг хөндлөнгийн шинжээчээр орж байхад нэг хүүхдийг лав Итали руу энэ сэргээн засварлах чиглэлээр сургахаар явуулж байсан. Тэгээд тэр хүүхэд маань одоо бараг төгсөх болж байгаа байх. Тэгээд тэндээс авхуулаад энэ гадаадад байгаа хүмүүсээ бас татаж оролцуулах ёстой гэж бодож байна. 
Энэ төлбөр тогтоох журам бол илүү нарийвчлах одоо нарийвчилсан журмаар шийдэгдэх ёстой музейн төлбөр. Мэдээж хувийн музейн хувьд бол өөрсдөө тэгээд тэндээ төлбөрөө тогтоочих байх аа. Улсын музейг бас нэг тодорхой журам бид нар гаргаж өгөх ёстой гэж бодож байна. Тэгээд дээрээс нь бас энэ Байнгын хорооныхоо гишүүдийг уриалмаар байна. Бүгдээрээ нэг өдөр хүүхдүүдээ аваад одоо Богд хааны музей ч юм уу ороод нөхцөл байдалтай нь бас …/минут дуусав/.

Т.Энхтүвшин: Мөнхцэцэг гишүүн. 
Ц.Мөнхцэцэг: Энэ Музейн тухай хууль маань ингээд шинээр ингээд батлагдаж байгаа бол бас их чухал зүйл. Монголын одоо соёлын өвийг хадгалах төрийн хамгаалалтад авах за мөн одоо иргэд Өсвөр үеийнхнийг одоо соён гэгээрүүлэх үндэсний зан заншил одоо үндэсний одоо бахархлыг түгээн илрүүлэх чухал. Одоо ийм үзвэр үйлчилгээний салбар байгаа. Тэгээд энэ музей хуульд бас нэг тодорхой нэг хэд хэдэн одоо зохицуулалтыг хийж өгөх шаардлагатай байна. Түрүүн одоо манай өмнөх гишүүд бол асуусан. Энэ музейн одоо үзмэр талаарх одоо хариуцлага ямар одоо хуулиар хариуцлага хүлээх вэ гээд. Тэгээд соёлын сайд маань одоо энэ Эрүүгийн тухай хуулийн зөрчлийн тухай хуулиа хэлсэн за гэтэл энэ хуулиудад бол музейн музейд байгаа одоо түүхийн хосгүй үнэт өв. 
Одоо нөгөө Соёлын өвийн тухай хуулиараа одоо гурван зэрэглэлийн үнэтэй байгаа шүү дээ. Тэрний хосгүй үнэт өвтэй, одоо харьцах хамгаалах тухай заалт бол ер нь бол учир дутагдалтай. За жишээлбэл одоо зөрчлийн тухай хууль нэг ийм заалт байгаа шүү дээ. Энэ түүх соёл, шинжлэх ухааны асуудал бүхий олдворыг хадгалах, хамгаалах судлахдаа, түүний анхны төрх байдал, хэлбэр, шинж чанарыг алдагдуулж гэмтээсэн бол гээд нэг ийм бага одоо дүн бүхий мөнгөн торгуультай байна. 

Гэтэл энэ маань одоо Монгол төрийн, одоо одоогоор бол нэг ийм 600 гаруй одоо соёлын түүхийн одоо хосгүй өв гэж байгаа. Тэгэхээр эдгээрийг одоо хамгаалж байгаа, хадгалж байгаа бүх музейд маань бас төрийн одоо онцгой, тийм анхаарал, аюулгүй байдлын, мөн одоо тухайн ажилтнуудын одоо найдвартай байдал, хамгаалалтыг хийх шаардлагатай. Тэгэхээр энийг бол музей хуулиас онцгойлон оруулж өгье. 
Мөн одоо энэ манай бас гишүүд хэлж байна аа, энэ аа соёлын одоо үнэт өвийг, одоо цуглуулах музейн сан хөмрөгийг одоо шинэчлэх энэ ажилдаа мэргэжлийн хүмүүс, тэр дотроо одоо хуулийн байгууллага юм уу, экспертүүдийн ийм хараат бус дүгнэлтүүдийг одоо авч хэрэглэж баймаар байна. Тэрийг бас хуульдаа суулгаж өгье. Мөн одоо музейн үнэ тариф, музейн одоо, бусад зүйл дээр, бас болж өгвөл ийм одоо мэргэжлийн, хараат бус хүмүүс бол сайн ажиллах ёстой байгаад байна аа. Энэ одоо хамгийн бас чухал асуудал маань бас Ундрам гишүүн маань түрүүн хэлсэн энэ музейн ажилтан тэдгээрийг бэлтгэх мөн одоо найдвартай байдал. 
Зүгээр. Миний хувьд бол энэ Монгол Улсын одоо түүхийн архивын, одоо үнэт өвийн дайтай ийм чухал байгууллага учраас маш өндөр түвшний цалин хөлстэй, мөн одоо хамгаалалтын байдлыг одоо хангасан байх ёстой. 
Тийм учраас энэ музей дээр бид нар бол нэлээн хариуцлагын одоо төрийн дэмжлэгийн юмнуудыг бол оруулж өгье. Ажлын хэсэг дээрээ энэ одоо тодорхой заалтуудыг бол зайлшгүй суулгаж одоо өгөх шаардлагатай байгаад байна. 
Т.Энхтүвшин: Болсон уу? Би нэг санал хэлэх гэсэн юм аа. Танд бас хэрэг болж магадгүй. 2021 оны төсөвт, тэртээ тэргүй орон нутагт, салбар нэгжийн чинь төсөв бол суугаагүй юм байна, тэгээд энэ аймаг, сумдын нийслэлийн орон тоо, бүтцийг Монгол Улсын Засгийн газар баталдаг юм. Тэгээд удахгүй бас одоо батлагдах болов уу гэж бодож байна. Тийм учраас энэ засгийн газраас аймаг сумын одоо бүтэц батлагдахад, яг энэ соёл урлаг энэ хариуцсан, бас мэргэжилтнүүдээ, бас нэмээд суулгаж чадвал орон нутагт бас нэг төлөөлөлтэй болох ийм бололцоо боломж байна гээд.

Хоёр дахь асуудал бол энэ яах аргагүй энэ хөдөө сумдад аймгуудад энэ уртын дуу байна, хөөмий хархираа байж байна, морин хуур байж байна, ингээд маш олон секц дугуйлангууд бас хичээллэдэг ээ. Тэгээд энэ өв уламжлалыг бас алдагдуулахгүйн тулд бас урамшууллын системийг бас бий болгох энэ тал дээр одоо бас онцгой анхаарч бас ажиллаарай. Энд бас бид нар уртын дуу, хөөмий, хархираа, мөрөн хуур гээд энэ бүжиг гээд. Энэ бүх зүйлүүдээ бид нар бас цаашдаа бол ингэж дэмжиж урамшуулж одоо авч явах ёстой шүү гэдгийг бас тэнд бас захиж хэлье ээ. 
За ингээд санал хураалт явуулъя. 
Музейн тухай хуулийн төсөл болон хамт өргөн мэдүүлсэн бусад хуулийн төслүүдийг нэгдсэн хуралдаанаар хэлэлцүүлгийг дэмжье гэсэн ийм томьёоллоор санал хураалтыг явуулъя.

 75 хувийн саналаар хуулийн төсөл маань дэмжигдлээ. 
Байнгын хорооны санал дүгнэлтийг нэгдсэн хуралдаан дээр Улсын Их Хурлын гишүүн Мөнхцэцэг гишүүнийг бас танилцуулахыг одоо даалгаж байна.

4 дүгээр асуудал. Кино урлагийг дэмжих тухай хуулийн төслийг чуулганаар хэлэлцүүлэн бэлтгэл, хангах, санал, дүгнэлтийг төсөл боловсруулах үүрэг бүхий ажлын хэсгийг байгуулах тухай байнгын хорооны тогтоолын төслийг одоо хэлэлцэнэ. 
За ажлын хэсгийн даргаар Улсын Их Хурлын гишүүн Жаргалмаа.  Ахлах юм байна. За энэ төсөлд энэ ажлын хэсэгт бас орж ажиллах гишүүдийн хувьд одоо бас саналаа өгье. Урьдчилаад танилцуулчих уу? За за ажлын хэсэг байгуулах тухай Монгол Улсын Их Хурлын тухай хуулийн 25 дугаар зүйлийн 25.5 дахь хэсгийг үндэслэн Боловсрол соёл, шинжлэх ухаан, спортын байнгын хорооноос тогтоох нь.

Нэг.Монгол Улсын Засгийн газраас өргөн мэдүүлсэн Кино урлагийг дэмжих тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны болон нэгдсэн хуралдааны хэлэлцүүлэгт бэлтгэх үүрэг бүхий ажлын хэсгийг дараах бүрэлдэхүүнтэй байгуулсугай. 
Ажлын хэсгийн ахлагчаар Улсын Их Хурлын гишүүн Б.Жаргалмаа. Гишүүдэд Улсын Их Хурлын гишүүн Ж.Мөнхбат, П.Анужин, Б.Баярсайхан гэсэн ийм гишүүд байж байна. Нэмж орох гишүүд байвал Амартүвшин гишүүн нэмж оръё гэж байна. 
Өөр орох гишүүд байна уу? Учрал гишүүн орохоор боллоо. Ингээд ямар ч байсан ажлын хэсгийн ахлагчаар нь Жаргалмаа гишүүдэд Ж.Мөнхбат, Анужин, Баярсайхан, Амартүвшин, Учрал гэсэн ийм гишүүд орж байна. Тогтоолын төслөө баталчих уу? Нэмж одоо орох гишүүд байхгүй бол.

Тогтоолын төслөө баталъя. 66.7 хувиар тогтоолын төсөл батлагдлаа.

 Хуралдаан дууслаа та бүхэндээ баярлалаа

Дууны  бичлэгээс буулгасан:


ХУРАЛДААНЫ ТЭМДЭГЛЭЛ ХӨТЛӨХ

АЛБАНЫ ШИНЖЭЭЧ                                                                П.МЯДАГМАА

